
I N T R O D U C Z I U N 

Orma mia, loda il Segner 
e nun invlidar 
quant dal bain ch'el at ha fat! 

L'inter cult divin es servezzan a Dieu. Per 

servezzan esa dovra aint il Nouv Testamaint 

grec il pled significhant leitourgia. Il 

chant da la raspada, la palantada dal Pled, 

l'exegesa ed interpretaziun dal Pled, las ura­

ziuns d'ingrazchamaing, d'aröv, da penitenza, 

da lod, il scumpart da la benedicziun a la 

fin - quai es leitourgia, la spüerta cha la 

raspada spordscha a seis Segner, our d'aigna 

bocca, e cun agüd dal liturgiant chi'd es il 

ravarenda. 

Las bleras uraziuns chi sieuan quia in quist 

tom sun cuntribuziuns dals collegas da nossa 

conferenza pastorala. ßna cumischiun da trais 

collegas ha fat la schelta e las correcturas. 

Las uraziuns lessan dvantar parts da nossa li­

turgia, saja quai pro cults divins da dumen­

gias solitas o per cults divins da festas o 

per casualias. Ellas vulessan s'integrar a 

nossa vita religiusa e, scha pussibel, tschüf-



fer ragischs, almain ilna o tschella, uschea 

cha la raspada tillas cugnuoscha plan sieu 

bod dadoura. Plü inavant vulessan ellas dvan­

tar ün agüd impustüt a quels liturgiants chi 

sun gnüts e chi vegnan d'utro pro nus in ra-

spadas r11m.:=int-c:::rh;cic::: P rhi c:::ainza quist 

vessan suvent massa blera lavur e stainta Cl -
Ucl 

metter ad ir svessa l'intera liturgia. 

Dal rest ans resta amo adüna la liturgia dal 

1964 chi'd eira eir statta tina ouvra da tuot 

ils colloquials. Cun quist nouv tom survain 

quella liturgia ün arrondimaint e supplemaint 

agradi e giavüscha dals collegas. Possa quista 

liturgia nouva chi'd es vaira fich buollada 

dal buol d'ün nouv temp - l'evangeli resta il 

l'istess - star suot la benedicziun da Dieu e 

chattar usche buna accoglientscha pro'ls in­

termediatuors dal Pled e pro lur raspadas chi 

til retschaivan! 

In nom da la conferenza 

pastorala 

Engiadina bassa/Val Müstair, 

la fin d'avrigl 1982 

Duri Gaudenz 

B A P N O S 

Bap nos, tü chi est in tschel! 

Fat sonch vegna teis nom! 

Teis reginam vegna nanpro! 

Tia vöglia dvainta sco in tsch61, 

usche eir sün terra! 

Nos pan d'iminchadi da a nus hoz! 

E parduna'ns nos debits, 

sco cha eir nus pardunain a noss debitaduors! 

E nun ans manar in prnv~m~in~, 

ma spendra'ns dal mal! 

Perche teis ais il reginam, 

la pussanza e la gloria 

in etern! Amen. 

B E N E D I C Z I U N 

Il Segner as benedescha ed as perchüra! 

Il Segner fetscha splendurir sia fatscha sur 

vus ed as saja grazius! 

Il Segner adoza sia fatscha sün vus ed as 

detta pasch. Amen. 



I L S A L Ü D 

La grazia, la pasche la rnisericordia dal 

tuotpussant Dieu saja da tuots temps cun 

nus, tras nos Segner e Salvader Gesu Crist! 

Nos agüd sta in nom dal Segner chi ha crea 

il tschel e la terra. 

La grazia e la pasch da Dieu, nos Bap, e 

dal Segner Gesu Crist saja cun nus! 

La grazia dal Segner Gesu Crist, l'amur da 

Dieu e la comuniun dal Spiert Sonch sajan 

cun nus tuots! 

Al rai da l 1 eternita, a l'immortal, invisi­

bel e sulet Dieu saja l'onur e la gloria 

d'etern in etern. 

Il pled dal Segner es vardaivel, e tuot 

seis far be fidelta. 

Il pled dal Segner es üna glüm a noss peis 

ed üna glümera sün nossa via. 

Benedi saja Dieu e Bap da nos Segner Gesu 

Crist, chi'ns ha benedits gio da tschel 

cun tuotta benedicziun spirituala! 

Id es üna bella chosa d'ingrazchar al Se­

gner e da dechantar il nom da l'Otischem. 

Adurain a l 1 Etern, perche ch'el es bun; sia 

grazcha düra in etern e per saimper sia 

f.i.delta. 

Guardai ehe charita cha'l Bap ans ha de­

muossa, cha nus dessan avair nom uffants 

da Dieu! 

Misericordia, pasche charita sajan 

vieplü richamaing nossa part! 

Ans algordain da la grazcha da Dieu, stand 

qua in seis sanctuari. Sco seis nom, usche 

tendscha eir sia gloria fin a la fin dal 

muond. 

Servin cun dalet a l'Etern e gnin cun pla­

schair davant sia fatscha; r11nvgninrl rh;::i'l 

Segner, nos Dieu, ha fat cha nus eschan 

seis pövel,sia scossa! 

Ans approsmain a Dieu, schi vain el a 

s'approsmar a nus. Ans ümiliain davant il 

Segner, schi vain el a'ns adozar. 

L'Etern perchüra noss'orma. El perchüra 

nos gnir e nos ir dad uossa fin in etern. 

- 2 -



1) A VAN T P R E D G I A 

Servin cun dalet a l'Etern 
e gnin cun plaschair davant 
sia fatscha, cunvgnind cha'l 
Segner, nos Dieu ha fat cha 
nus eschan seis pövel, sia 
scossa! 

Segner, nos Dieu 

Nus ans vain radunats in tia chasa per t'in­

scuntrar in teis sonch pled. Schi renda'ns 

abels a dudir la varda, a tilla dudir, na 

sco cha nus lessan ch'ella füss, dimperse 

sco ch'ell'es. Guarda cha nus nun ans rendan 

culpabels dudind teis pled, tü chi nu voust 

be cha nus til dodan, ma eir cha nus til ob­

servan, tü chi nu voust be cha nus at cu­

gnuoschan, ma cha nus eir at vöglian bain, 

tü chi nu sast ehe far cun üna cretta sainza 

obedientscha. Schi fa'ns esser urnans da buna 

vöglia chi sun jent teis agüdants e tias 

agüdantas. Amen. 

2} AVANT PREDGIA 

Nos agüd sta in nom dal Segner 
chi ha crea iZ tscheZ e Za terra. 

Segner,nos Dieu 

Tü sast chi cha nus eschan: umans cun buna ed 

umans cun noscha conscienza; cuntaints e mal-

cuntaints, glieud sgüra e glieud malsgüra. Nus 

crajain e nus dubitain. Nus eschan cristians, 

mez our da persvasiun e mez our d 1 adüs. Tü sast· 

eir d'ingionder cha nus gnin: our d'ün bel 

minchadi o our da granda suldüm; our d'ün bain­

star immolesta o our da tuottas sorts bsögns 

ed imbarrazs, our da bunas relaziuns o our da 

relaziuns criticas e difficilas. Uossa stain 

nus tuots davant tai. In tuot quistas differen­

zas vala cumünaivelmaing per nus tuots: cha nus 

nu savain gnanca usche bler, ne da nus svess, 

ne da nossa vita, ne da tai, Dieu, e cha gnanca 

un da nus nun es melder eo tschel; cha gnar1c 'ür1 

da nus nu vain sulet a tapin cun sai svess. 

Scha tü nun at volvast vers nus e nun ans 

muossast cun teis pled la dretta via, schi 

füssan nus pers. 

Perquai eschan nus uossa reunits quia, o Segner; 

per at laschar discuorrer cun nus. E nus At ro­

vain cha quai dvainta. Amen. 

3) AVANT PREDGIA 

Id es üna beZZa chosa 
d'ingrazchar aZ Segner 
e da dechantar iZ nom 
da Z'Otischem. 

Segner 

Nus t'ingrazchain cha tü est la daman e la 

saira, il cumanzamaint e la fin da nossa vi­

ta. Tü ans circundeschast cun grazcha e cun 

bunta. Nus t'ingrazchain pel pos da la not e 

per quist di cha tü ans regalast. Nos corp e 

noss'orma sun teis. Perquai lain nus gnir pro 

tai cun tuot quai chi'ns occupa, cun noss 

pissers e cun nossas spranzas. 

Segner, tü est la glüm dal muond, schi scle­

rischa noss dis. Fa chi dvainta cler, na be 

intuorn nus, ma eir in nus. Sajast tü la vita 

cha nus inchaminain, la varda chi'ns guida, 

la vita cha nus tscherchain. 

Da'ns tia amur, cha nus at chattan in nos 

prossem. Da'ns tia amur, ch'ella dvainta per 

nus la glüm e'l sen da nossa vita. Amen. 

4) AVANT PREDGIA 

Dad el e tras el e per el 
sun tuottas chosas. Adel 
saja gloria in etern! 

Segner, nos Dieu 

Nus t'ingrazchain cha mincha nouv di da 

testimonianza da tia bunta invers nus ed in-

vers tia creaziun& Nus t'ingrazchain cha nus 

pudain esser radunats quia sco üna raspada 

chi porta il nom da nos Salvader. 

Güda'ns, cha nus realiseschan teis pled chi'ns 

fa asavair tia amur e tia cumpaschiun cun 

nus. 

Segner, da'ns uossa eir nouvs impissamaints 

e schlantsch per l'eivna chi vain. 

E scha nus eschan minchatant stanguels ed 

abattilts, schi dl'ns nouva forza e nouv cura-

schi our da la persvasa cretta cha tü est il 

prüm e l'ultim in nossa vita e chi da ün 

avegnir pro tai. 

Quai at rovaina in nom da nos Salvader Gesu 

Crist. Aiuen. 

5) AVANT PREDGIA 

Gesu disch: "Eu sun Za via~ Za vardd 
e Za vita; ingün nu vain pro'l Bap 
oter eo tras mai." 

Char Segner 

Nus gnin davant tai pervia cha tü est la fun­

tana da la vita. Nus eschan quia, pervia cha 

nus savain d'avair dabsögn da teis pardun, da 

teis amuossamaint e da tias impromischiuns da 

grazcha. 

Nus t'ingrazchain cha nus pudain esser quia 

reunits. 

Benedescha quist cult divin, benedescha eir 

nossa cumünanza. 

Güda'ns cha la buna nouva da nos Salvader 

possa penetrar in noss cours ed influenzar 

nossa vita. 

Da'ns adüna darcheu nouv curaschi per cunti­

nuar nos chamin terrester. 

Nus t'ingrazchain per tuot quai cha tü ans 

dast. Nus t'ingrazchain per tia fidelta. 

Amen. 

6) AVANT PREDGIA 

Benedi saJa Dieu, iZ Bap da nos Segner 
Gesu Crist, chi'ns ha benedits gio da 
tsaheZ cun tuotta benedicziun spirituaZa! 

Tuotpussant Dieu 

Tü chi'ns clomast ad ün clomar pro tai, per 

cha nus imprendan a't tadlar, güda'ns eir 

hoz a'ns t.gnair vi da tias irnprornischiuns 

ed a spettar tuot da tia grazcha e bunta. 

Preserva'ns cha nus nu spredschan quista tia 

granda grazcha e bunta e cha nus nu restan 

insensibels per tia clamada. Anzi güda'ns a 

ponderar cha tü est quel chi'ns ha clomats 

ad esser ils teis. E güda'ns eir usche, cha 

nus at possan dar onur cun nossa vita. 

E scha nus avessan da perder la dretta via, 

schi fa·ns darcheu tuornar inavo, in dand 

udientscha a tPi~ ~lnm_ 

Da'ns la brama da'ns tgnair fermamaing vi da 

la spranza cha nus vain survgni tras Gesu 

Crist, nos Salvader. Amen. 

7) AVANT PREDGIA 

Adurain a l'Etern~ perche ch'el 
es bun; sia grazcha düra in etern 
e per saimper sia fidelta. 

Segner, nos Dieu 

Tü est buntadaivel. In tia bunta nu rebüttast 

ad ingün, neir a nus brich, eir scha mincha­

tant id es pac lö pella bunta in noss cours. 

Nus t'ingrazchain, Segner. Tü est grazchus. 

Tia grazcha nu cugnuoscha ingüna fin. Ella 

vala per tuots ed ans fa curaschi dad esser 

cordials ed averts e'ns fa schmetter quel 

pensar stret da pregüdizis ed ira. 

Nus t'ingrazchain, Segner, tü est vardaivel. 

Tia varda düra in etern. Tia varda ans muossa 

la via vers nos avegnir e brich nossa sab­

gentscha o nossa pussanza. 

Nus eschan tuots umans chi douvran incletta 

e pardun ed han dabsögn da gnir admonits da 

far tuot quai cha nus fain in vardaivlezza 

e cun amur. Perche tü svess, Segner, est 

l'amur! Amen. 

8) AVANT PREDGIA 

IZ pZed daZ Segner es üna gZüm 
a noss peis ed üna glümera sün 
nossa via. 

Seaner, nos Dieu 

Nus t'ingrazchain quista ura da la 

e't rovain: 

Fa chi dvainta cler eir in nus. Nus eschan 

gnüts insembel per esser plü dastrusch a tai. 

Nus dovrain teis pled chi'ns admonescha, 

cufforta e da curaschi. 

Segner, tü ans cugnuoschast. Tü ans vezzast 

tals sco cha nus eschan: cun noss fals e cun 

nossas deblezzas, cun noss bsögns, cun noss 

pissers e cun nossas temmas, cun noss gia­

vüschs e cun nossas spranzas, cun nossa cret­

ta e cun noss dubis. 

Segner, tuot quai vulain nus metter in teis 

mans. Da quai cha tü chattast per bön. 

A tuots darast tü lur spaisa a seis temp. 

Amen. 

9) AVANT PREDGIA 

Nos agüd sta in nom dal Segner 
chi ha crea il tschel e Za terra. 

Segner, nos Dieu 

Nus t'ingrazchain per quist di da dumengia. 

Nus t'ingrazchain cha nus pudain gnir pro 

tai e cha nus pudain discuorrer cun tai. 

Pro tai lain nus gnir cun noss giavüschs e 

cun noss pissers, schi, cun tuot quai chi'ns 

preoccupescha. 

Tü ans taidlast e tü ans inclegiast. Ma fa'ns 

eir tadlar ed acceptar quai cha tü hast da'ns 

dir. 

Piglia davent da nus la dürezza da nossas 

uraglias e da noss cours e güda'ns ad incle­

ger nossa vita aint illa glüm da teis pled, 

per cha nus sajan buns da far d'ella ün bun 

adöver e da la giodair inandret. Amen. 

10) AVANT PREDGIA 

Profitai dal temp chi fa svelt a 
schmütschir. Renovai vos sen, per 
cha vus sapchat disferenzchar co 
chi'd es Za volunta da Dieu: quella 
buna, plaschaivla, perfetta. 

Segner, nos Dieu 

Tü nu fallast, cur cha tü distribuischast il 

temp als umans. A minchün dast tü il temp per 

far quai cha tü voust ch'el fetscha. Ma nus 

nu das-chain perder, nu das-chain sguazzar, 

nu das-chain mazzar nos temp, perche il temp 

es ün regal cha tü ans dast, ma ün regal chi 

nun as po tegner in salv, ün regal chi nun as 

lascha conservar. 

Segner, eu n'ha temp - eu n'ha tuot il temp 

cha tü am dast: ils ons da mia vita, ils dis 

da meis ons, las uras da meis dis - tuot quel-

las am stan a mia disposiziun. Moa mai tocca 

quai: da las implir quietarnaing e cun calma -

da las implir tuottafat, fin a l'ur, per til­

las offrir a tai. 

Eu nu't rouv, Segner, da'm dar il temp per far 

quist e tschai e l'oter. Ma eu at rouv da'm 

far la grazcha da pudaix far conscienziusa-

maing quai cha tü voust ch'eu fetscha dürant 

i l ternp cha tü fuü 

11) AVANT PREDGIA 

Ans approsmain a Dieu, schi vain el 
a s'approsmar a nus. Ans ümiliain 
davant il Segner, schi vain el a'ns 
adozar. 

Segner, nos Dieu 

Güda'ns, cha nus dodan: 

Tanter tuot las vuschs chi tendschan a nossas 

uraglias tia vusch, 

pro tuot ils pissers e las temmas chi occupan 

nos cour teis pled, 

pro tuot ils impissamaints e plans cha nus 

ans fain tia impromischiun. 

Güda'ns cha nus taidlan usche, cha nossa vita 

as driva per tia buntä, cha noss ögls dettan 

bada a tia amur e cha noss mans fetschan quai 

cha tü voust. Segner, per quai at rovain nus 

uossa. Sajast dastrusch a minchün chi't 

douvra ed as volva vers tai cun sias dumondas. 

Piglia davent da nossa vita quella sumbriva 

cha tuot saja invan, anzi, impla e sclerischa 

nossa vita cun tia glüm; perche tü est la 

forza ed il böt da nossa vita. Amen. 

12) AVANT PREDGIA 

Bainschi pudessan ils munts ceder 
da lur lö e'ls muots as movantar, 
ma mia grazcha nu ceda da tai e 
mia lia da pasch nun as movainta. 

Segner, nos Dieu 

Da'ns teis pled sco cha tü ans dast il pan da 

minr.h.:=irli _ n~ 1 nc::. f-,:::,i c, r,l t:>rl 11Cl""hc'> l""h I ol ---- r--- ___ ...... _, _ ...... _...., ans 

tocca. Da'ns teis pled usche, cha nus nu til 

invlidan, cur chi tuornan darcheu sbajöz e 

canera. Da'l usche, ch'el nu vegna stendschan­

ta, schi tuornan darcheu pissers e temmas. 

Da'l usche, cha nus nu til mettan d'vart neir 

cur cha quai ans cuosta plü bler. 

Segner, sainza teis pled spassescha tuot quai 

chi viva. Perquai at rovain nus: 

Tschantscha -··- -··-' \,,;U.lJ. llU~ • 
7'.T ..... - 1 - .: - ...1.... - __:i, - --
L'I U.::> .LCl.Lll L.ClU.Ld.L a tai! 

Amen. 

13) AVANT PREDGTA 

CZama'm pür ~n Z'ura daZ bsögn, 
schi't vögZ eu spendrar, 
cha tü'm glorifichast! 

Segner, tuotpussant Dieu 

Cur cha tü clamast, Segner, nu clamast aint 

il vöd, tü ans clamast cul nom, cul prenom. 

E quel chi'd es clama sto respuonder in seis 

agen nom. 

Segner, a nus tuots hast tü clama per nom, 

a minchün. 

Per minchün da nus hast tü üna via, sia via. 

Tuot quistas vias pussiblas ed usche diffe­

rentas mainan pro tai. Ma nus tuots pudain 

dar perdüttanza da tai, minchün sün sia 

aigna via ed in seis agen möd. 

Perquai t'ingrazchaina. Amen. 

14) AVANT PREDGIA 

Al rai da l'eternita~ 
a l'immortal, invisibel 
e suZet Dieu saja Z'onur 
e la gloria d'etern in etern! 

Segner, nos Dieu 

Nus eschan reunits quia sco tia raspada. Schi 

quista cretta ans dvainta üna viva spranza 

chi ans cumpagna tras tuot nossa vita: üna 

spranza chi nun ans permetta da'ns cuntantar 

culla via la plü cumadaivla, mo chi'ns fa 

verer surour a nossas aignas pussibiltats e 

chi'ns da adüna darcheu curaschi da'ns irnpe­

gnar per tai, nos Segner. Güda'ns cha quista 

spranza ans saja sco üna glüm per nossa vi-

ta. 

Güda'ns eir, Segner, cha nus possan render 

quint da quista spranza cun pleds e cun fats 

chi güdan al prossem. Fa'ns esser üna cumü­

nanza chi - in möd vardaivel - da perdüttanza 

da teis nom. Ai.uen. 

15) AVANT PREDGIA 

La grazcha dal Segner Gesu Crist, 
l'amur da Dieu il Bap, 
e ia comuniun daZ Spiert Sonch 
sajan cun nus tuots. 

Segner 

Tü est l'alfa e l'omega, il principe e la fin 

da quist muond e da nossa vita. Quai cha nus 

vain, vaina da tai. Tuot noss dis cugnuo­

schast tü dafin e dafat. 

Segner, schi güda'ns eir, cha nus imprendan a 

surdar tuot a tai: 

nossa vita e la vita da noss conumans, nos 

passa e nos avegnir, nossa tristezza e nos 

dalet. 

Da'ns la cretta, per cha nus possan viver our 

da teis mans, our da quella fidanza cha tü 

pisserast per nus e dast a minchün sia spaisa 

a seis temp, tuot quai chi fa dabsögn. 

Segner, tü ans hast impromiss da'ns esser da­

strusch. Taidla quai cha nus vain da't dir in 

quist'ura. 

Ma driva eir a nus cour ed uraglias per teis 

pled. Amen. 

16) AVANT PREDGIA 

Il pled dal Segner es vardaivel 
e tuot seis far be fidelta. 

Segner 

Accepta'ns sco cha nus eschan: allegers, 

approfuondits in impissamaints, imbarazzats 

o trists. 

E nu laschar esser vöda quist'ura. Nu'ns la­

schar ir usche sco cha nus eschan gnüts, 

dimperse da a minchün da nus üna nouv'incletta 

ed üna nouva vista, per chi nu resta tuot sco 

chi'd eira. 

Fa chi's müda alch in nossa vita, per ch'ella 

nu s'indurmainza in lungurella, scuraschamaint 

e pretaisas egoistas. 

Implanta in nus tia buna nouva, per cha nossa 

vita saja ün segn viv da tia chosa. Amen. 

17) D A V 0 P R E D G I A 

Segner, nos Dieu 

In norn da Gesu Crist at ingrazchain nus per 

la spranza chi vain da tai. Scha nus guardain 

be sün nus svess e sün nos muond, schi vez­

zain nus suvent be tschiera e s-chürdüm. Per­

quai at rovain nus: 

Fa penetrar la glürn da la spranza eir in nus, 

per cha nus possan verer in quista glüm nossa 

vita, la vita da noss conurnans ed il destin 

da nos muond. 

Segner, rnetta'ns in movimaint, per cha nus 

ris-chan da viver da la spranza cha tü ans 

<last, güda'ns eir a sdasdar da nossa vart 

spranza e ad esser cun quai cha nus eschan e 

fain ün segn da teis avegnir. 

Nus at rovain insembel cun tuot quels chi's 

fidan in tai, sco cha nos Salvader ans ha 

muossa: Bap nos ... Amen. 

Benedicziun: 

La pasch da Dieu chi surpassa tuot nos inclet 

perchüra e redscha nos cour e nos sen in 

Cristus Gesu! Amen. 

18) DAVO PREDGIA 

Buntadaivel Bap in tschel 

Nus t'ingrazchain cha tü ans sieuast e 1 ns 

tscherchast eir cur cha nus avain stainta da 

crajer e d'incleger cha tü regnast il muond. 

Mo maina'ns usche, cha nus inclegian a fuond: 

Schi, tü est il plü ferm; tü est quel chi ven-

dscha tuot il mal. Sajast cun quels chi redschan 

e guvernan, chi han la respunsabilta per lur 

pövel, ch'els fetschan lur servezzan seguond 

tia vöglia. Güda eir a nus ad esser pronts da 

surtour respunsabiltä, cur cha tü voust quai. 

Sajast cun nossas scoulas, cun noss cumpogns, 

cun noss magisters, cun noss scolars, impustüt 

eir cun quels plü flaivels e plü malsgürs. 

Sajast cun ils noss tuots, per chi vegna bada 

alch da tia pussanza eir in nossa chasa. 

Lascha dvantar visibla tia pussanza aint illas 

salas da fabricas, aint ils büros, dapertuot 

ingio cha umans lavuran. Muossa'ns a nu viver 

l'ün dasper l'oter via, dimperse tuots insem­

bel. Dosta a disfiduzcha e temma. Fa nascher 

fiduzcha tanter ils pövels e güda cha tuot 

quels chi as sfadajan per la pasch, nu fetschan 

quai invanamaing. Amen. 

19) DAVO PREDGIA 

Segner 

Nus stain darcheu al cumanzamaint d'ün'eivna, 

chi'ns maina a la lavur, üna lavur cha nus nu 

fain adüna gugent, üna lavur chi'ns procura 

problems ed ans metta davant decisiuns e 

respunsabiltats e'ns fa inscuntrar ad umans 

chi' ns fan minchatant paina. Un I ei vna cumainza 

e dumanda da nus cha nus cumprovan nossa cret­

ta in tai. 

Perquai at rovaina: maina'ns tü süllas vias 

cha nus vain dad ir, muossa'ns ehe decisiuns 

cha nus vain da trar ed influenzescha tü nos 

far e pensar. 

Preserva'ns da verer ad oters illa schablona 

da noss güdizis e pregüdizis. Güda'ns a ven­

dscher tuot quai chi'ns separa ün da tschel 

e güda'ns a verer in nos conuman quel cha tü 

amast. 

Muossa'ns, Segner, vias e pussibiltats, eo cha 

nus pudain viver ed agir sco cristians in teis 

nom. Amen. 

20) DAVO PREDGIA 

Segner 

Nus at rovain: sta pro nus cun teis spiert, 

cur cha nus giain uossa ourdaglioter e gui­

da'ns sün tias vias. Dä'ns la dretta incletta 

per la respunsabilta cha nus vain in nossa 

vita e per las decisiuns cha nus vain da 

trar, 

Güda'ns a disferenzchar tanter quai chi'd es 

e quai chi nun es important. 

Güda'ns cha nus inclegian rnelder noss'aigna 

vita e regala'ns ögls chi vezzan la vita da 

tschels umans. 

Dä 1 ns la forza da far dapertuot tuot quai cha 

nus pudain e da güdar cun pleds e cun fats 

ingio chi fa dabsögn. 

Dä'ns 

pardunar, cur cha nus eschan dvantats cuolpa­

bels. 

Fa'ns incleger il sen da nossa vita e dä'ns 

da cugnuoscher seis böt, per cha rnincha di 

dvainta ün pass sülla via vers tai. Amen~ 

21) DAVO PREDGIA 

Segner 

Tü ans cugnuoschast. Tü ans vezzast uschea 

sco cha nus eschan vairamaing, cun nos bön e 

cun nos mal. 

Mo accepta'ns listess! Accepta'ns cun quai 

chi'ns es gratia e cun quai chi nu'ns es 

reuschi. Accepta'ns cun nossas fermezzas e 

cun nossas deblezzas, cun nossas bunas in­

tenziuns e cun tuot il mancamaint cun las 

metter in pratcha. 

Nus nu vivain dal nös. Nus tuots vivain da 

teis pardun e da tia amur. Perquai at vulain 

nus esser grats e recugnuschaints. 

Ma muossa'ns eir a verer noss fals ed a 

tadlar a tai, per cha nus sapchan far quai 

chi'd es dret. Amen. 

- 23 -



22) DAVO PREDGIA 

Bap in tschel 

Nus t'ingrazchain da cour cha tü voust e 

sast dovrar eir a nus per s-chatschar la 

s-chürdüm e dar perdüttanza da ti'amur. 

Nus nu vain rr1eri tä cha tü a.ns amast, e' ns 

pigliast in teis servezzan. I'ns displascha 

cha nossas glüms nu fan daplü cler. 

Main teis Figl Gesu Crist est tü pro nus 

e guardast chi nu's stüdan. 

Sajast loda ed ingrazcha per tia grazcha. 

Nus at mettain a disposiziun la forza cha 

nus vain e't lain servir tenor meglder 

savair e pudair. 

Nus at rovain da nu'ns dar lapro be buna 

vöglia, ma eir buna reuschida. 

Benedescha quai cha nus pudain far in quist 

nruor1d per tai ed a tia or11-1r ~ Amen. 

23) DAVO PREDGIA 

Dieu tuotpussant 

Tü chi nu vainst stanguel da 1 ns avertir, tü 

chi'ns voust avair pro tai, per cha nus nu'ns 

perdan ed hajan da squintar. Nus t'ingraz­

chain per teis amuossamaint chi'ns driva ils 

ögls e'ns lascha chattar la via. 

At da da cugnuoscher a nus pechaders in tuot 

tia sonchita e bunta. Schi fa dabsögn, fa eir 

cun nus sco cha tü hast stuvü far cun teis 

farnagl David quella jada ch'el eira gnü gio 

da la buna via. E scha nus gnin gio da la 

buna via, schi clama'ns, fin cha nus at dain 

udientscha, fin cha nus savain ingio cha nus 

eschan da chasa. 

Benedescha, Segner, nossa vita, ch'ella saja 

o ch'ella dvainta ün lod da ta bunta. Ed 

exoda'ns, scha nus at dschain: piglia in tia 

chüra a nus ed a tuot noss conumans, eir a 

quels chi nu pon o chi nu vöglian gnir a 

tadlar teis pled. Piglia in tia chüra als 

amalats, als stramantats, als dischillus. 

Per tuots at rovain nus in nom da teis char 

Figl: Bap nos ... Amen. 

24) DAVO PREDGIA 

Segner 

Güda eir a nus ad avair fiduzcha ed a nu viver 

culla schmaina e la ternma da gnir a la cuorta. 

Tü ans hast dat nossa vita, güda'ns perquai a 

tilla metter adüna darcheu in teis servezzan. 

Muossa eir a nus vias chi mainan a la pasch 

in nossa convivanza. Güda'ns, cha nus nu guar­

dan adüna be sün nus svess, mo blerant cha 

nus vegnan ad avair incletta per la situaziun 

da noss conumans. 

Hoz at rovain nus specialmaing per quels umans 

chi sun maloura e chi patischan da questiuns 

e dispittas. Lascha'ls chattar üna via chi 

maina a la pasch! Nus rovain per la pasch per 

tuot nos muond. 

Segner, güda'ns tü, perche sainza tai vezzaina 

be il s-chür! Amen~ 

Benedicziun: 

Il Segner ans benedescha ed ans perchüra! El 

benedescha e perchüra nos gnir e nos ir, 

uossa ed adüna. Amen. 

25) DAVO PREDGIA 

Segner, nos Dieu 

Fa cha nus nu discuorran be da l'amur, dim­

perse cha nus eir tilla praticheschan. Da'ns 

il curaschi lapro! 

Driva'ns noss ögls, per cha nus vezzan la re­

alta sco ch'ella es hoz. Driva'ns nossas ura­

glias, per cha nus odan quai chi capita hoz 

in nos muond. Driva'ns nossa bocca, per cha 

nus dian il pled chi'd es necessari, cha nus 

cussaglian e cuffortan, ingio cha quai fa 

dabsögn. Driva'ns noss mans, per cha nus 

güdan e dettan ingio cha nos agüd es bsögna. 

Da, cha nus dumandan davo nossas incumbenzas 

in quist muond. 

Fa'ns verer tuot ils umans sco cha tü tils 

vezzast: umans chi sun amats da tai. Amen. 

26) DAVO PREDGIA 

Seaner 

Nus t'ingrazchain per la dumengia e pel cult 

divin - quai sun regals da tai. 

Fa cha nus tils acceptan ed appredschan e 

tils drovan al bön da tuots! 

Driva'ns noss ögls, perche nus eschan suvent 

orbs e nu vezzain quai cha tli faste quai cha 

nus stuvessan far. 

Driva'ns nossas uraglias, perche nus dudin 

mal, nu dudin güsta quai chi'ns gess pro il 

plü da tuot. 

Driva'ns nossa bocca, perche nus taschain eir 

cur cha tü ans clamast, rna uschigliö tschan­

tschain nus da las jadas da tuotta sorts. 

Driva'ns noss rnans, perche nus pigliain bain 

teis regals, ma per ils tegner per nus. 

Segner, tschantscha 

umans nouvs! Amen. 

cun nus e fa our da 

27) DAVO PREDGIA 

Segner 

Nus vain da t'ingrazchar per bler. 

Tü ans est fidel. Tü drivast teis mans ed ans 

dast tuot quai cha nus dovrain, a minchün a 

seis temp. 

Tü nu laschast a l'abandun ad ingün. 

Segner fa, cha nus ans possan fidar da quai. 

Lascha'ns tour noss dis our da teis rnans cun 

ün cour quiet e cuntaint chi at sa gra. 

Lascha'ns portar quai cha tü ans dast culla 

tschertezza cha tü ans est dastrusch. 

E lascha'ns viver culla spranza, cha tü ans 

muossast adüna darcheu perche cha nus eschan 

quia e ehe lezchas cha nus vain da surtour. 

Segner, fa cha'l pled cha nus vain dudi e cha 

la curnünanza cha nus vain gnü in teis norn 

restan in nus e portan früt, früts da l'arnur 

e da la pasch. Amen. 

28) DAVO PREDGIA 

Segner 

Tü est nos Dieu, e sün tai tschantain nus 

nossa fiduzcha sco cha nus vain dudi hoz in 

quista predgia. 

Nus ans fidain in tai sco in ün bap chi pis­

sera per seis uffants, sco in ün bun pastur 

Segner, nus vain dabsögn da teis agüd, cha 

tü ans perchürast ed ans mainast sülla dretta 

via, per cha nus nu giajan a perder, ne hoz, 

ne daman. Amen. 

PLEDS DA BENEDICZIUN: 

Sajat il sal da la terra! 

Sajat la glüm dal muond! 

It in algrezcha e derasai pasch! Amen. 

Il Segner, chi es nossa pasch, 

saja cun vus e cun tuot ils umans! 

29) ADVENT 

Avant predgia 

La spranza nu Zascha gnir a tuorp~ 
perche Z'amur da Dieu es spans'oura 
in noss cours tras il Spiert Sonch 
chi'ns es duna. 

Segner 

Nus sperain in tia vgnüda, cha tü vegnast pro 

nus ed ans portast la pasch in quist temp 

sainza pasch. 

Nus sperain in tia vgnüda, cha tü vegnast pro 

nus ed ans muossast a far quai chi'd es güst 

in quist temp plain d'ingüstia. 

Nus sperain in tia vgnüda, cha tü vegnast pro 

nus ed ans delibereschast da tuot quai chi'ns 

fa pissers. 

Segner, id es Advent, nus ans fidain in tai, 

cha tü dettast nouva spranza als disperats, 

nouv plaschair als attristats, cha tü dettast 

ti'amur a quels chi's saintan abandunats. 

Driva tü ils ögls a nus tuots, per cha nus 

vezzan in nossa vita la glüm da Nadal. 

Amen. 

30) ADVENT 

Avant predgia 

Mera, s-chürdüm cuverna Za terra, 
profuonda s-chürezza ils pöveZs; 
ma sur tai stragZüscha iZ Segner 
e sia gZoria cumpara sur tai. 

Segner 

Nus giain incunter a Nadal. Fa'ns incleger 

inandret quai chi'd es il plü irnportant da 

quist ternp: 

cha nus drivan noss cours per tai, per nos 

prossem, per la nouva da ti'amur cha tü an­

nunzchast eir a nus hoz, sco cha tü tilla 

hast annunzchada adüna. 

I da usche blera s-chürdürn in nus svess ed in 

nos muond. 

PArq11r1 i i mpi '7. 7.;:i Hi in nni:: t-i;:i aliim r'l 1 ll.r'hTPnt-_ --- J---- .. - -- ... ----, 

per ch'ella ans splendura ed ans sclerescha 

ed ans fetscha allegers. Amen. 

31) ADVENT 

Avant predgia 

La charitd da Dieu inv~rs nus 
s'ha manifestada in quaist möd: 
Dieu ha tramiss seis suZgenui FigZ 
süZ muond~ per cha nus vivan tras eZ. 

Segner 

Da ehe vivaina? Nus nu vivain be dal nös, ma 

da quai chi'ns vain regala, da quai cha tü 

ans regalast. 

Che füss nossa vita sainza ti'amur, sainza 

tia incletta, sainza plaschair? 

Che füss nossa vita sainza quella glüm cha 

l'advent ans annunzcha: 

Tü ans est dastrusch eir hoz. 

Segner, perquai fa cha nus at retschaivan 

inandret, cha nus chattan il temp da tadlar 

a tai, cha nus chattan il curaschi da'ns 

fidar in tai, cha nus chattan la forza da'ns 

drizzar davo tai, cha nus chattan la via da 

seguitar a tai. Amen. 

32) ADVENT 

Avant predgia 

S'allegrai da cuntin 
in il Segner, 
ah'el es ardaint! 

Char Segner, nos Dieu 

Nus t'ingrazchain cha tü vainst pro nus. 

Fa cha'l temp d'Advent dvainta per nus ün 

agüd, cha eir nus ans mettan in movimaint 

- incunter a tai, 

cha nus uran darcheu daplü, 

cha nus chantan chanzuns da lod, na be qua in 

baselgia, mo eir illa vita da minchadi, 

cha nus dvaintan darcheu umans plü allegers, 

pervia cha tü voust esser pro nus, 

cha nus ans piglian daplü temp co 1 l solit -

per nus svess, per noss uffants, per noss 

conumans ed ouravant tuot: per tai. Amen. 

33) ADVENT 

Avant predgia 

Fa festa, figlia da Sion, 
e t'allegra, figlia da Gerusalem, 
cha teis rai vain pro tai, 
güst e Salvader.' 

Char Segner 

Nus at rovain: Pervia cha tü ans hast implits 

cun algrezcha, siand cha tü vainst pro nus in 

teis Figl Gesu Crist, schi fa glüschir quista 

allegrezza eir tras nus tanter noss conumans. 

Fa glüschir la glüm cha tü ans regalast plü 

cler eo las reclamas in nossas vias e butias. 

Da cha blers umans arcugnuoschan insembel cun 

nus: 

Tü est la funtana da vita ed in tia glüm vez­

zain nus la vaira glüm. Amen. 

34) ADVENT 

Avant predgia 

Mer-a, uossa es il temp favur-aivel; 
uossa es qua il di dal saZUd! 

Segner, nos Dieu 

Muossa'ns a spettar usche, cha nus ans pi-

glian la pPi~a da't tadlar, cha nus hRjRn il 

curaschi dad urar pro tai, la forza da't far 

per cumond e la via da't seguitar. 

Segner, muossa'ns a dar bada a nos conuman, 

usche cha nus ans piglian la peida da til 

tscherchar, cha nus chattan il curaschi da 

til imprender a cugnuoscher, la forza da til 

güdar, la via da til inscuntrar. 

Segner, muossa'ns a far quint cun teis pled 

chi ans 

da ponderar quel, il curaschi da'l trar a 

nus, la forza da'l metter in pratcha, il möd 

da'l dar inavant. 

Segner, muossa'ns a far quint cun teis pled 

chi ans güda, ch'el possa s 1 accumplir . ~ vi aa 

nus, cur cha tü voust quai. Amen. 

35) VI E L GI A D A N A D A L 

Segner e Spendrader Gesu Crist 

Nus at dschain grazcha per tia vgnüda. Tü 

t'hast lascha gnir cumpaschiun da nus, hast 

banduna tia gloria divina ed est dvanta nos 

frar. 

Renda ferma nossa cretta, per cha nus vegnan 

plü cuntaints e plü recugnuschaints per tuot 

quai cha nus pudain retschaiver our da teis 

man: 

per teis cuschidramaint, cul qual tü'ns 

tscherchast, per ti'amur, culla quala tü'ns 

portast, per teis sacrifizi, cul qual tü'ns 

hast spendrats. 

Insernbel cun quista cretta da'ns eir la vö­

glia e la forza da dar inavant ti'arnur a nos 

pressem. Regala'ns ün cour chi batta per noss 

conumans, per quels chi sun in bsögn, per 

quels chi han falla, per quels chi nu sun sco 

nus. 

Parduna'ns, Segner, scha nus vain pensa usche 

suvent be a nus. Muossa'ns a portar ün il 

fasch da l'oter e ad accurnplir uschea tia le­

dscha. 

Tü ans voust benedir. Perquai ans clamast in 

teis servezzan. 

Preserva'ns da l'egoissem chi serra nos cour 

e nos man. 

Fa cha nus ma nun invlidan cha tü est gnü po­

ver, per cha nus dvaintan richs in tai. 

Sajast loda ed ingrazcha cha nus pudain sa­

vair cha tia glüm vain a splendurir sur il 

muond inter. Amen. 

36) NA DA L 

Avant predgia 

Nus avain admira sia gloria~ 
üna gloria sco dal sulgenui 
chi vain dal Bap, 
plaina da grazcha e da varda. 

Vairamaing, id es dret e bainfat d'ingrazchar 

a tai, tü Dieu zoppa, tras nos Salvader Gesu 

Crist. In el hast tü vout tia fatscha umana­

divina vers nus. In el hast tü vairamaing 

guarda cun ögls umans sün nus. Daspö ch'el es 

gnü savain nus cha tü dvaintast visibel per 

nus: sülla fatscha d'uffants e da vegls, da 

povers e richs, da nairs ed albs, da cotschens 

e gelgs, da scorts e da povers da spiert. E 

daspö l'evenimaint da Betlehem est tü dvanta 

visibel eir sülla fatscha da quels, als quals 

nus gugent guardain be speravia. 

Usche es dvanta Gesu da Nazaret per nus quella 

via, sülla quala el ha porta a nos muond üna 

danöv, üna nouva mai udida, la novita da la 

müdada dal muond preschaint vers teis reginam. 

Per amur da Gesu, nos Salvader, at lodain nus 

culla spranza cha teis reginam vegna. Amen. 

37) NADAL 

Avant predgia 

Mera, eu s'annunziesch üna 
granda algrezcha cha tuot 
i l pöve l avara, 
aha hoz aia nat il Salvader. 

Nos Segner Gesu 

Hoz festagiain nus Nadal, la festa da tia 

vgnüda in nos muond. Cun tia amur hast tü 

survendschü nos ödi e nossa invilgia. Tü ans 

hast porta tia pasch aint in nossa inquietez­

za ed in noss pissers. Cun teis pardun ans 

hast tü deliberats da nossas deblezzas e da 

nossa cuolpa. 

Tü est dvanta uman per ans salvar. 

Segner, nus t'ingrazchain e't rovain da'ns 

muossar eir hoz cun teis pled la via, la 

varda e , - ==.,:. ,_ -- '71.----
.l.d. v ..L Ld.. .ß.men. 

38) NADAL 

Avant predgia 

S-chaffescha in mai, o Dieu, 
ün cour net e metta aint in mai 
ün spiert nouv e ferm. 

Segner, nos Dieu 

A Nadal ans spordschast tia granda amur. Ma 

ehe vain nus da't spordscher e da't regalar? 

Quanta s-chürezza esa in nossas relaziuns ed 

in nos intern, quants impissamaints d'im­

barraz, quanta fraidezza, quant leivsen, 

egoissem ed ödi! Id es usche bler chi nu't 

po far plaschair, usche bler chi'ns separa 

eir ün da tschel! 

Che voust tü tour a man cun tala glieud sco 

cha nus eschan? 

Ma güst da tuot quistas chosas cuntrarias ans 

voust tü far libers a Nadal ed ans dar nouvs 

cours e nouvs giavüschs, nouva clerezza e 

nouva spranza per nus e per tuot ils umans. 

Amen. 

39) NADAL 

Avant predgia 

Il pled es dvanta charn 
ed ha avda tanter nus, 
e nus avain admira sia gloria, 
üna gloria sco dal sulgenui 
chi vain dal Bap, 
plain d'grazcha e varda. 

Nos Segner e Salvader 

Tü est gnü in nos muond, est gnü pro nus in 

l'uffant da Betlehem - usche sco cha tü avai-

vast impromiss a teis pövel (tras ils profets). 

Tü est gnü sün terra sco pitschen e flaivel 

uffant per ans gnir dal tuot dastrusch e per 

ans muossar tia granda amur. 

Per quai t'ingrazchain nus da tuot cour. 

Lascha'ns uossa udir ed artschaiver la buna 

nouva da Nadal bricha be culs impissamaints e 

sentimaints, ma cun tuot nos esser. 

Fa'ns incleger a fuond ehe cha quai voul dir 

per nus: cha tü est gnü in nos muond e cha tü 

gnarast eir! Amen. 

40) NADAL 

Avant predgia 

Ingrazcha saja Dieu 
per seis ineffabel dun! 

Segner, nos Dieu 

Nus t'ingrazchain per quista festa da Nadal, 

pellas glüms in nossas chasas, pels duns e 

regals, per tuot il plaschair cha nus avain 

retschavü. 

Ma nu'ns laschar invlidar teis Nadal divin 

cha tü ans parderdschast. Sco uffant aint il 

parsepan e plü tard vi da la crusch ans est 

tü dvanta nos frar per ans demuossar ti'amur 

chi'ns porta e perchüra in nossa vita. Quai 

es il plü grond regal. 

Segner, fa ch'el ans renda cuntaints ed 

allegers. Amen. 

41) NADAL 

Davo predgia 

Segner 

Nus t'ingrazchain per tuot quai cha nus vain 

reschavü a Nadal: 

pella festa a chasa, per tia buna nouva, pella 

cumünanza cha nus vain gnü in teis nom. 

Nus at pudain dir tuot quai chi'ns occupa in 

quists dis e nus savain cha tü ans est da-

strusch. 

Segner, nus t 1 ingrazchain, ma nus at lain eir 

respuonder. Nus nu lain be retschaiver, ma 

eir dar. 

Schi fa, Segner, cha tia nouva da Nadal resta 

in nus e porta früt, früts da l'amur e da la 

pasch. Amen. 

42) NADAL E SONCHA TSCHAINA 

Davo predgia 

Nus t'ingrazchain, nos Segner, cha tü est 

gnü aint in nos muond in quel uffant nat a 

Betlehem. 

Güda a nus tuots a chattar pro el, pro nos 

Salvader Gesu Crist, adüna nouva spranza in 

tuot las situaziuns da nossa vita. 

Güda cha quista spranza possa penetrar in 

blers lös in quist muond, ingio chi regna 

tanta disperaziun. 

Güda chi detta dapertuot umans chi dodan il 

clom da la pasch. 

Benedescha uossa eir la Soncha Tschaina, per 

ch'ella ans detta la forza dad esser perdüt­

tas da la spranza e da l'amur chi vegnan da 

tai. 

Quai at rovaina in nom da Gesu Crist, nos 

Salvader. Amen. 

43) S I LV ESTER 

Avant predgia 

La miseriaordia dal Segner nun es 
gnüda almain; 
ella as renova mincha daman. 

Segner, nos buntadaivel Bap in tschel 

prüma lingia bler d'ingrazchar. Tü ans hast 

perchürats ed ans hast dat la vita di per di. 

Nos cumün e seis abitants hast tü perchüra da 

disgrazchas. Nus vain gnü lavur e nudritüra. 

Segner, per tuot quai ed eir per mincha bun 

pled e mincha gest amiaivel da vart da noss 

conumans vulain nus t'ingrazchar da cour. 

Ma nus vulain eir confessar in ümilta, cha 

bleras chosas sdaisdan in nus quista saira 

greivs impissamaints. 

Nus pensain a tuot quai cha nus avain manchan­

ta quist on passa cun pleds e cun fats. Nus 

pensain a las guerras, al bler ödi chi regna 

sün quist muond. Nus pensain a quels blers 

umans chi nun han avuonda da mangiar, o chi 

han da patir da catastrofas o da tirannia. 

Segner, tuot quai ans turmainta e'ns fa 

malavita. 

Muossa'ns tü, cun agüd da teis pled, eo cha 

nus possan tantüna finir quist e cumanzar da­

man ün nouv on cun spranza. 

Nus t'ingrazchain da pudair gnir pro tai, pro 

quella glüm chi'd es alvada cun nos Salvader, 

Gesu Crist. Amen. 

44) SILVESTER 

Avant predgia 

0 cha nus vivan o cha nus mouran 3 

nus eschan dal Segner! 

Tuotpussant Dieu 

CTn on - 365 dis - ans hast tü regala ed amo 

bler daplüssas uras, bleras occasiuns per in­

scuntrar a noss conumans, per amar, per tour 

part, eir per ans allegrar ed eir bleras pus­

sibiltats per implir nossa vita cun bun sen, 

eir per tscherchar e per inscuntrar a tai. 

Ma scha nus ans dumandain uossa: ingio sun re­

stadas tuot quistas uras, schi ans para quai 

sco ün sömmi! 

Nus at confessain d'avair fat suvent ün pac 

bun adöver da nos temp e d'avair lascha ir a 

perder bleras pussibiltats cha tü ans vaivast 

dat. 

Segner, parduna'ns quai cha nus vain falla. 

Ma uossa at lessan nus impustüt eir ingraz­

char per tuot quai chi'ns ha pudü gratiar 

quist on passa. Nus t'ingrazchain per tuot 

quai chi'ns ha güda ad ir inavant: per tuot 

il bel, ma eir per quai chi'd es stat plü 

Segner, piglia uossa inavo tuot in teis mans, 

aint ils quals inguotta nun es pers, neir 

quist on passa brich. 

Quai at rovain nus in nom da nos Salvader 

Gesu Crist. Amen. 

45) SILVESTER 

Avant predgia 

Vita umana sumaglia a l'erba~ 
fluresaha sumgliaint a la flur sül fuond 
- ma la grazaha dal Segner düra in etern 
e sia fidelta da schlatta in schlatta. 

Segner, nos Dieu 

Nus vain da tour cumgia d'ün an chi plan pla­

net va a fin cun tuot quai cha nus vain fat 

tras, bön e mal, glüm e s-chürdüm, algrezcha 

ed abattimaint. 

Nus ans inrüclain da quai e da tschai chi'd 

es uossa davant tai, Segner. Nus lain drivir 

noss mans e laschar ir davent quai chi'd es 

stat: plan, planet, quai e tschai, per cuman­

zar danöv - ma tü ans stoust güdar. 

Il temp vain e va. Ma tü, Dieu, vezzast noss 

pissers e sast nouvas da nossas doluors. Doda 

ils plants per tuot quels chi'ns han banduna 

quist an: per hom e duonna, frar e sour. 

Il temp vain e va e nus vain fat noss fals. 

Parduna'ns noss debits, sco cha eir nus lain 

pardunar a noss debitaduors. Amen. 

46) SILVESTER 

Avant predgia 

Mias vias nu sun vossas vias, 
disah i Z. Segner, 
dimperse quant aha'Z. tsaheZ. es 
pZ.ü ot ao Z.a terra, 
tant pZ.U otas sun mias vias 
eo vossas vias. 

Segner, nos Dieu 

Tü ans hast manats tras quist an. Ma nus nun 

eschan adüna stats buns da tgnair pass cun 

tai. Minchatant ans deira tia via massa ota, 

minchatant ans paraiva nossa via meldra. Nus 

t'ingrazchain cha tü nun ans hast perquai 

listess na bandunats. 

E nus at rovain: güda'ns tras teis pled cha 

nus at possan sieuer, cha nus nu restan ina­

vo, ma eir cha nus nu cuorran ouravant. 

Güda'ns a pudair invlidar quai chi'd es passa 

ed a metter nos avegnir in teis mans. Amen. 

47) B Ü MAN 

Avant predgia 

Arai ün champ nuvei 
e nu semnarai tanter las spinas. 

Segner, nos Dieu 

L'an nouv ha cumanza e nus ans dumandain: ehe 

dvainta vairamaing nouv l'an nouv? Nus avain 

tenuna cha tuot resta sco chi'd eira e chi's 

müda be l'annada! 

E listess vain nus la brama cha bler dvainta 

nouv e chi cumainza per nus üna nouva part da 

la vita. 

Segner, güda'ns ad incleger cha nus svess 

vain da dvantar umans nouvs, schi dess as mü­

dar alch in nossa vita. 

Segner, güda'ns a schmetter ils fals da nossa 

vita passada ed a cumanzar tuot amo üna jada 

da nouv. 

Nus savain cha l'an nouv po eir gnir cun cho­

sas cuntrarias e greivas da supportar, tant 

cha quai ans pudess far tenuna, ma nus lain 

ans fidar in tai, Segner, cha tü ans dettast 

di per di tanta forza sco cha nus bsögnain. 

Amen. 

48) BUMAN 

Avant predgia 

Id es Una beZla chcsa 
da spettar in quaidezza 
sül salüd dal Segner. 

Segner 

Nus nu savain ehe chi'ns spetta in l'on nouv. 

Ma nus ans pudain fidar in teis pled. Tü est 

cun nus in ti'amur. 

Schi güda'ns a gnir libers da tuots malspierts, 

da dubi e pisser, da tuot quai chi'ns separa 

ün da tschel. 

Regala'ns curaschi e muossa'ns vias e pussi-

biltats, per cha nus possan scuvrir e chattar 

nossa vita danouvmaing. 

ed agravats, 

als praschuners ed amalats, a quels chi han 

la pussanza ed a quels chi han da cumbatter 

per lur pan e lur dret, eir a las baselgias. 

Segner, lascha'ns guardar sün tai cun ün cour 

quiet e cuntaint. 

Perche da tai e tras tai e per tai sun tuot 

las chosas. Amen. 

49) BUMAN 

Avant predgia 

Quels ahi's fidan in il Segner 
artsahaivan da auntin nouvas forzas 
e ahaminan sainza gnir stanguels. 

Segner 

Nus vain darcheu cumanza ün on. Ternp es passa, 

nouv ternp ans vain regala. 

Nus t'ingrazchain ed ans dumandain davant tai, 

eo cha nus possan dovrar inandret quist re­

gal. 

Tü sast cha nus nu vivain adüna uschea sco 

chi't plascha. 

Tü sast eir chi nun es usche leiv da müdar 

alch. 

Ma tü ans regalast ün nouv curnanzarnaint, nö­

glia be hoz, ma mincha di. 

Cun teis pardun e ti'amur laschast tü esser 

passa quai chi 1 d es stat ed ans drivast ün 

nouv avegnir. 

Schi lascha esser teis avegnir eir nos ave­

gnir, tia spranza eir nossa spranza. 

Teis pled ans güda. Amen. 

50) PASCH I UN 

Avant predgia 

Lasaha'ns guardar sün Gesu, 
il aheu e cumplimaint da la cretta, · 
sün ei chi ha indüra la crusah, 
spredscha il vituperi e chi s'ha 
miss a sezzer da La vart dretta da Dieu. 

Segner, nos Dieu 

Nus stain quia davant tai. Lascha'ns dvantar 

quiets immez il travasch da nos minchadi. 

Lascha'ns guardar sülla crusch, sülla suffren­

tscha e mort da Gesu. 

El es i in la mort per nus. 

Segner nus at rovain: Güda'ns ad incleger sia 

crusch. Güda'ns cha nus tilla acceptan, per 

ch'ella ans guida sülla via vers tai. 

Da'ns curaschi e forza pella via da l'amur e 

da la pazienza, pella via cha Gesu ans es i 

ouravant. Amen. 

51) PASCHIUN 

Avant predgia 

In Dieu eu am fid sainz'am tmair. 
Co pon qua umans am nuschair! 

Segner, nos Dieu 

Tü ans clomast in quist temp a pensar al pa­

tir ed al murir da Gesu Crist. 

Da'ns la dretta ümilta per incleger ch'el es 

i sia via da paschiun per nus. 

Ma lascha'ns eir esser penetrats da la cretta 

cha nus sajan salvats tras quai cha Gesu ha 

fat per nus. 

Güda'ns a gnir libers da tuot quai chi'ns 

paisa e squitscha ed a dumandar pardun per 

noss fals invers tai, nos Segner ed eir in­

vers noss conumans. 

Da'ns il curaschi da far mincha di ün nouv 

cumanzamaint in guardond sün Gesu, nos Salva­

der. 

Nus t'ingrazchain per teis agüd e per teis 

sustegn, nus t'ingrazchain per mincha di da 

nossa vita. Amen. 

52) PASCHIUN 

Avant predgia 

Criatus es mort per tuots, 
per cha quels chi vivan 
nu vivan plü a sai stess, 
mo a queZ chi'd es mort 
e resüata per els. 

St::!\jÜtLL, Gesu Crist 

Til nu'ns fast be a savair:"Tuot pudair rn'es 

dat in tschel ed in terra", tü t'hast eir 

sacrificha per nus tuots. Santificha'ns vie­

plil! Be tü est stat obediaint, ma scha nus in­

clegiain ehe cha tü hast obtgnü per nus cun 

ti:obedientscha ed amur, nu pudain nus far 

oter eo at dir grazcha cun nossa vita. Lura 

nu dschaina da na. Lur'eschna eir nus pronts 

da far sacrifizis. Che es tuot quai cha nus 

dain a nn~ ~rn~~pm chi nu't cugnuoscha, per 

ch'eir el at possa dar lad in congual cun 

quai cha'l Bap ans regala per amur da tai! 

At lascha gnir cumpaschiun da tuot quels chi 

han da patir, ed eir da tuot quels chi nu's 

vöglian laschar güdar da tai. 

Preserva dal mal a noss uffants, ch'els pos­

san servir plü tard a tai ed a lur conumans. 

Güda a genituors e magisters a tils educar 

inandret. 

Protegia e benedescha tia baselgia sün tuot 

il muond, per ch'ella salva quai ch'ella ha. 

Tü hast impromiss a nus tuots la coruna da 

la vita, scha nus at lain bain. Amen. 

53) PASCHIUN 

Avant predgia 

La grazcha saja cun nus e Za pasch da Dieu, 
nos Bap, e da nos Segner, chi ha sacrificha 
a sai stess per noss puchats, per ans trar 
Zibers da quist preschaint mal muond! 

Segner, nos Dieu, nos Bap in tschel 

Tü sulet poust dar a tuot quels chi't rovan: 

perseverant curaschi, netta volunta e l'obe­

dientscha da la cretta. E da quella avain nus 

tuots usche dabsögn per pudair resister aint 

il surmanamaint ed illa cuntradicziun dal 

muond cunter teis pled, cunter teis uordens e 

teis cumand~~aints. 

Muossa'ns a chaminar in seguitanza da nos Se­

gner, eir cur cha quella ans maina tras su­

frentschas e slilla via ~al Racrifizi. Nus at 

rovain da'ns dar quella perseveranza chi tegna 

oura fin a la fin e chi'ns güda a vendscher in 

quella cumbatta chi'ns ais ordinada. 

Lascha'ns incleger vieplü bain l'ouvra da 

spendranza da nos Segner ed a la realisar in 

tala maniera ch'ella ans güda a viver usche 

sco chi sta bain davant tai. Amen. 

54) PASCHIUN 

Davo predgia 

0 tü cumpaschiunaivel Bap 

chi soffrast da las sufrentschas da teis 

uffants e da tuot male pucha chi as fa larg 

sün terra e chi perquai hast tramiss a teis 

Figl in fuorma e figüra da famagl sco hom da 

las doluors - vögliast tü ans commover in ta­

la maniera, cha nus sajan in cas ed eir pronts 

da tour part cun teis indürar, ed usche a tour 

part cun l'indürar da nass conumans. 

Da'ns qualchosa da teis bun spiert, cha nus 

sapchan cuffortar ils afflicts, gnir in agüd 

a quels chi sun in bsögn, dar curaschi als 

flaivels e güdar portar il fasch a quels chi 

han stainta. 

Fa'ns adüna danövmaing tscherchar la cumünan­

za cun nos Salvader chi'ns invida da'l servir 

in persuna da noss conumans. 

Alura vezzaran nus la benedicziun cha tü met­

tast sper mincha prova e pudaran cuntinuar il 

chamin da nossa vita cun quella consolaziun e 

cun quella allegrezza cha Gesu ans da. Amen. 

55) PASCHIUN 

Davo predgia 

Segner, nos Salvader e Spendrader 

Tü est il pan da la vita! 

Lascha'ns inaccordscher in quels dis chi ve-

gnan cha tü ans hast spisgiantats cun teis 

pled. 

Gugent vulessan nus far pass francs in cretta. 

Renda'ns pronts da star in teis servezzan. Tü 

poust far our da nus nouvs u.rnans. Mi n,-,hiin da 

nus bada ch 1 el stuvess esser oter da quai 

ch'el ais. Tü hast da lavurar vi da nus sco 1 l 

sculptur vi dal crap. Perche nos cour ais dür. 

Ma tü est tantüna plü ferm eo nus - tü ans 

vendschast tras tia charita. 

Quai crajain nus, a travers tuot las cuntra­

rietats da la vita. Spisgiainta la farn dal 

muond per pasch ed umans paschaivels. Eir a 

nus tscherchast tü! Tü tscherchast umans 

pronts a teis servezzan. Fa cha nus inclegian 

quai vieplü bain! Amen. 

56) V ENDE R D I S O N C H 

Avant predgia 

Sch'ün voul gnir cun ma&, 
sahi ch'el renunzcha a sai stess, 
pigZia di per di sia crusch sün sai 
e'm seguitescha. 

Segner 

Venderdi sonch nun es be ün di d'algordanza. 

Gesu vain crucificha eir hoz, dapertuot ingio 

cha umans han da patir, ingio chi regnan ödi, 

disperaziun e temma, ingio cha umans vegnan 

perseguitats e torturats, ingio cha'l dret dal 

ferm as fa valair invers il debel, eir ingio 

cha nus nu vain incletta ün per tschel e nun 

ans respettain. Nos muond es plain da cruschs, 

plain da sbrajs per agüd. 

Segner, nus at rovain: Güda tü a tuot quels 

chi han da patir. Güda'ls e muossa'ls culla 

crusch da Gesu ün cuffort. Fa incleger ad els 

ed a nus cha la crusch nun es statta la fin, 

ma il cumanzamaint da ti'ouvra d'amur, ün 

segn da spranza eir in fatscha a la sufren­

tscha. Segner, nus at rovain: Fa cha eir nus 

sajan pronts da portar vi da las sufrentschas 

da nos muond e da portar spranza tras nos pen­

sar, dir ed agir. Amen. 

5 7) VENDERDT SONCH 

Avant predgia 

Meis Dieu, meis Dieu 3 

perche m'hast tü bandund, 
stast lontan a meis rövs, 
als pleds ch'eu suspür? 

Segner Gesu Crist 

Tü nun est mort sco ün eroe, tü hast gnü tem-

ma, tü hast t-rf'>mbllI. tii hast ~ii;'I n.:::i 1"" +-omm:::i. 

In tia temma hast rova: meis Bap, schi'd es 

pussibel, fa cha quist chalsch passa via da 

mai. In tia disperaziun hast clama: perche, 

meis Dieu, m'hast tü banduna? 

Quists pleds, Segner, at fan esser usche uman 

ed am dischan daplü eo bler oter chi'd es gnü 

scrit sur da tai. 

Segner, perche nun hast dat resposta cur cha 

teis figl ha clcmä 

dat ingün segn cha tü est qua? Perche est 

resta müt? Perche restast müt e nu dist gnanca 

pled, cur cha umans in lur disperaziun cloman 

sü vers il tschel? Perche? 

- 62 -



58) PAS QUA 

Avant predgia 

La mort es travusa in victoria! 
0 mort, ingio es tia victoria? 
0 mort, ingio es teis aguagl? 
Loda saja Dieu chi'ns da Za victoria 
tras nos Segner Gesu Crist! 

Segner, nos Bap in Gesu Crist 

Nus at rovain: divra'ns uossa noss cours per 

la buna nouva da Pasqua, per cha nus possan 

crajer a la granda nouva chi müda tuot e chi 

da nouva vita. 

Fa'ns la grazcha cha la resüstanza da Gesu 

Crist detta nouva vita eir a nus, a nossas 

raspadas, als cristians pro nus e sül muond 

inter. 

Segner, sdaisda'ns our dal sön da la cumadaiv­

lezza e da la rasegnaziun e lascha'ns verer 

ils segns da tia vita e da teis avegnir, mal­

gra tuot il negative malgra tuot ii s-chür 

da quist muond. 

Invüda in nus nouva spranza e metta'ns in mo­

vimaint vers böts impromettants. 

Quai at rovaina in nom da nos Salvader chi 1 d 

es resüsta. Amen. 

59) PASQUA 

Avant predgia 

Loda saj a Dieu, 
ahi'ns da la victoria 
tras nos Segner, Gesu Crist! 

Tuotpussant Dieu 

Nus vivain, agin ed ans cuntgnain suvent uschea: 

sco schi nu dess ingüna Pasqua, sco scha Gesu 

nu füss vivaint tanter nus e sco sch'el nun ans 

pudess deliberar da tuot quai chi'ns agrave-

scha e'ns turmainta. 

Perquai at rovain nus instantamaing: cur cha 

nus eschan invliduoss, schi tira'ns adirnmaint 

cha be in tai es la vaira vita. Inclegiand 

quai pudain nus darcheu esser allegers, alle-

gers in cretta, ~llPgPr~ in spranza, allegers 

in charita. 

Alura eschan nus teis mess, ils mess da la bu­

na nouva da Pasqua. Amen. 

60) PASQUA 

Avant predgia 

Cristus es resüsta dals morts~ 
sao primizia da quels chi posan. 

Segner, nos Dieu 

Nus eschan reunits quia per pensar davant tai 

a la nouva da Pasqua, a quella nouva chi muos­

sa a tuot il muond, cha tü hast dit da schi 

al crucificha, a sia vita, a seis pleds ed a 

seis fats. Tü nu til hast surlascha a la mort, 

ma ans hast fat asavair cha sia via ans maina 

pro tai, pro la vaira vita. Our da la crusch 

hast tü fat ün segn cler ed evidaint chi'ns 

driva ils ögls pel sen da nossa vita. 

Ma nus savain co chi sta cun nus. E tü, Se­

gner, sast quai amo bler melder. Nus nun eschan 

cristians perfets. In nossas relaziuns daja 

blera s-chürdüm, bler errur e bler egoissem, 

sco schi nu füss statta ingüna Pasqua. 

Parduna'ns, Segner. Nus lain metter in teis 

mans tuot quai chi'ns manca. Nus sperain e nus 

ans fidain in tai. Fa'ns incleger inandret la 

granda nouva da Pasqua e renova'ns tras quel­

la, per cha nus possan gnir a viver. Tü est 

nos Dieu vivaint. Amen. 

61) PASQUA 

Avant predgia 

Chaminain eir nus in üna nouva vita~ 
sco aha Cristus es resüsta dals morts 
tras la grandiusa pussanza dal Bap! 

Segner, nos Dieu 

Nus eschan gnüts in tia chasa perquai cha nus 

savain cha tü 1 ns voust bain e'ns voust muos­

sar la via. Pro tai gnina a savair dingionder 

cha nus gnin ed ingio via cha nus giain, per­

ehe cha nus eschan sün quist muond. 

Schi instruischa'ns tras teis pled e da'ns 

forza, per cha nus rivan a nos böt. Tü, nos 

Bap in tschel, hast fat resüstar a teis Figl 

Gesu Crist e voust ch'eir nus resüstan e 

chaminan in üna vita nouva. Vendscha in nus 

il mal, tuot quai chi'd es negative cuntrari 

a tia vöglia. Be tü ans poust dar la dretta 

algrezcha. Be tü poust far da nus creaLüras 

nouvas,umans chi't stan a disposiziun, chi't 

lodan e t'ingrazchan per ta bunta. 

Muossa'ns a'ns fidar in tai, a far quint cun 

tia forza e charita, per cha'l sulai cha tü 

hast fat splendurir in Gesu Crist scleres~h~ 

nossa vita fin a la fin. Amen. 

62) AS CE NS I UN 

Avant predgia 

Dieu ha fat resüstar sü dals morts 
a Cristus 3 seis Figl 3 e l'ha fat 
tschantar da sia vart dretta in tschel. 
Tuot ha el miss suot seis peis e l'ha 
fat esser il cheu da la baselgia. 

Segner, tuotpussant Dieu 

Nus at lodain e'ns allegrain davant tai per la 

granda victoria cha tü hast fat avair a nos 

Salvader in sia ascensiun. El es stat obediaint 

fin a la mort in crusch. Perquai l'hast tü 

adoza e dat ün nom chi'd es sur tuot ils oters 

noms. Tü l'hast incoruna cun gloria ed onur, 

hast miss tuottas chosas suot seis peis e til 

hast tschanta da la vart dretta da tia ma­

jesta in tschel. Quant müravglius es teis far 

ed imperscrutabla tia charita! 

Ma nus pera ans laschain adüna darcheu tschüf­

fer aint da las chosas terrainas. Adüna dar­

cheu invlidain nus la patria cha tü'ns hast 

pardert. Parduna'ns quista cuolpa our da tia 

gronda cumpaschiun. Güda'ns cha nus nun ans 

perdan vi da quist muond, mo tscherchan pro 

temp quai chi'd es süsura. Ans sajast eir uos­

sa ardaint, buntadaivel Bap, ed impla noss 

cours cun teis spiert, per cha nus tegnan 

ferm pro tia raspada e nun hajan da'ns tmair, 

cur cha teis Figl, nos Segner, gnara a tour 

ils seis pro sai in gloria. Amen. 

63) URAZIUN PER L'ASCENSTUN 

Dieu 

Piglia'ns sü in teis nouv tschel! 

Deliberescha 1 ns dal pais da noss vizis e da 

nossas paschiuns e maina'ns in ün leid avegnir, 

chi vain sur da tuots tras l'amur da Gesu. 

Amen. 

64) ASCENSIUN 

Avant predgia 

Geau Criat s'ha svess abass dvantand 
obediaint fin a la mort vi da la crusch. 
Perquai l'ha Dieu eir adoza sül plü ot 
e l'ha dat ün nom sur tuot ils oters noms 
per aha in nom da Cristus i s 1 inclina 
minaha schnuogl, e cha mincha lengua 
confessa, cha Gesu Crist saja il Segner 
a la gloria da Dieu, il Bap. 

Segner, tuotpussant Dieu 

Nus at dain lod e'ns allegrain davant tai 

pervia cha tü hast fat avair la vendschur a 

teis Figl tras sia ascensiun in tschel. Sia 

obedientscha ha porta rich früt. Quant ot es 

uossa seis nom e quant grand seis pudair! 

Usche pudain nus verer, quant müravglius chi'd 

es teis far e quant infinita tia charita. 

Ma intant cha nus celebrain quista festa in al­

gordanza dal grand evenimaint, cuntinuain nus 

ad esser glieud chi as lascha leivmaing con­

fuonder pervia da cuntradicziuns umanas o 

sviar tras l'attracziun dal muond preschaint. 

Ed alura s 1 invlida la clamada cha tü ans dast 

per la patria celesta. Perchüra'ns, cha nus 

nu perdan la dretta via, anzi cha nus impren-

dan pro temp a tscherchar quai chi ais süsura 

e chi's cunfa cun tia volunta paterna! 

Da 1 ns la forza toccanta cha nus restan fidels 

a la raspada e giajan incunter a l'ultim böt 

da nossa vita cun cretta e spranza! Amen. 

65 ASCENSIUN 

Davo predgia 

Segner, nos Dieu 

Tü est müravglius in tuot teis far! 

Teis plans da spendranza sun inchantaivels e 

surpassan tuot quai cha nus eschan in cas da 

cumprender. 

Epür, els sun destinats e valan per nus! 

Tras tia bunta eschan nus adegnats da'ls pu­

dair giodair. Per quista usche granda clamada 

chi sta in usche ferm contrast cun nossa 

pitschnezza e ristrettezza nu pudain nus t'in­

grazchar avuonda. 

Ma nus stuvain adüna amo at rovar cha tü ans 

güdast a vendscher tuotta intschertezza, 

tuotta dubitanza chi'ns fessan perder quels 

usche grands privilegis da cristians chi han 

chatta grazcha. Schi, fa esser ferma nossa 

cretta, nossa fidanza, ed eir nossa obedien­

tscha invers tia volunta divina, per cha nus 

restan sülla buna via chi maina vers la pa­

tria eterna. Amen. 

66) ASCENSTUN 

Davo predgia 

Grazius e misericordiaivel Dieu 

Da tuot cour at ingrazchain nus per la nouva 

allegraivla da quist di festal. Mo quista 

nouva es talmaing müravgliusa, ch'ella sur­

passa per bler nos inclet. Schi, lascha'ns 

resentir, eo cha nus eschan gnüts colliats 

cun tia benedicziun güst tras l'evenimaint da 

l'Ascensiun. E daspö cha nus savain cha ni 

otezzas, ni chafuollezzas, cha ni la vita, ni 

gnanca la mort nun ans pon plü separar da tia 

amur, schi imprima'ns quista tschertezza cha­

fuol in nossa orma e rinforza'ns in la per­

svasiun cha eir nus possan rivar tras fossa 

e mort ad esser pro tai. 

Usche lönch cha nus ans rechattain amo in la 

vita terrestra, vulain nus tender vers las 

chosas da süsura, chi sun: pasche charita, 

liberta e fidelta. Moa nos vulair da'ns, o 

Segner, eir il pudair. E perquai: Char Gesu, 

pür ans regna e suot teis scepter pür ans 

tegna ! Ainen. 

67) T SCHI N QUAIS MA 

Avant predgia 

Il früt dal Spiert es: charita 3 algrezcha 3 

pasch. Scha nus vivain tras il Spiert 3 schi 
laschd'ns eir chaminar tras il Spiert. 

Segner, nos Dieu 

Our d'aigna forza nun eschan nus buns da 

crajer, da star ferms e da viver ed agir sco 

cha tü spettast quai da tia raspada e da seis 

cornmembers. Perquai at ingrazchain nus per il 

dun dal Spiert Sonch cha tü hast dat a teis 

scolars a Tschinquaisma e cha tü hast impro­

miss a l'intera baselgia. 

Nus at rovain, Segner: Da eir a nus da teis 

spiert per cha nus odan quai cha tü ans dist, 

per cha nus possan crajer in nos Salvader e 

dar perdüttanza da tai in nos muond. 

Güda'ns tras teis spiert a portar cun pazien­

za e cun curaschi quai cha nus vain da portar 

in nossa vita. Da'ns adüna danövmaing la 

spranza e la cretta cha nossa vita saja por­

tada da tia grazcha. 

Guida a nus ed a tuot la baselgia cun teis 

Spiert Sonch, per cha nus sapchan viver sco'ls 

teis, in tia amur. Amen. 

68) TSCHINQUAISMA 

Avant predgia 

Tuot quels ahi's lasahan redacher 
dal spiert da Dieu, 
sun uffants da Dieu. 

Segner 

Hoz eschan nus reunits quia per at rovar cha 

tü ans dettast da teis spiert. Nus tuots 

avain dabsögn da quel, per different chi saja 

i1v.::, m..i.u'-'had.i.. Nus rovain per il spiert da 

l'amur, il spiert da la pas~h, il spiert da 

la fidanza. 

Segner, regala'ns quist spiert adüna danouv­

maing, per ch'el ans sdaisda, ans sclerescha, 

ans detta il curaschi da far quist pass im­

portant: davent da nus svess, davent da nos 

agen pensar ed agir via pro tai, sün tia via, 

in tia varda. Amen. 

69) TSCHINQUAISMA 

Avant predgia 

L'amur da Dieu 
es spans'oura in noss cours 
tras il Spiert Sonch 
chi'ns es duna.. 

Segner 

Nus t'ingrazchain: Tü nu'ns laschast a l'aban­

dun. Tü voust avair cumünanza cun nus. Tü ans 

voust regalar teis spiert. 

Segner, nus at rovain: Renova 1 ns e rinforza'ns 

tras quel. Nus vulessan crajer, schi güda'ns 

cha nus ans fidan in teis agüd. Nus vulessan 

amar, schi driva'ns noss cours, da möd cha nus 

ans acceptan usche, sco cha tü ans hast accep­

tats. Nus vulessan sperar, schi rinforza'ns, 

cha nus nu perdan il curaschi. 

Segner, nus at rovain eir per nos prossem, per 

tuot quels chi douvran teis agüd e nossa chüra. 

Teis spiert, ch'el ans guida, teis spiert, 

ch'el ans muossa quai cha nus vain da far! 

Amen. 

70) TSCHINQUAISMA 

Avant predgia 

Tuot quels chi's laschan redscher 
daZ spiert da Dieu, 
sun uffants da Dieu. 

Segner 

Nus eschan hoz gnüts insembel per at rovar 

cha tü ans dettast da teis spiert. Nus tuots 

til dovrain, per different chi saja nos min­

chadi. 

Nus dovrain il spiert da l'amur, il 

la pasch, il spiert da la fidanza. 

spiert 

Segner, regala'ns quist spiert, adüna danöv-

maing, per ch'el ans sdaisda, ans sclerischa 

ed ans detta il curaschi da far quist impor­

tant pass: davent da nus svess! da nos agen 

pensar ed agir, via pro tai, sün tia via, in 

tia varda. Amen. 

- 76 -



71) TSCHINQUATSMA 

Avant predgia 

Il spiert da la varda, il spiert da 
la grazcha e da la forza vegna sur da nus 
e'ns santifiaha tras e tras. 

Segner, nos Dieu 

Nus stain davant tai e't rovain: Fa'ns asavair 

da ehe spiert cha nus dessan esser. Fa'ns dvan­

tar ferms illa spranza e fidanza cha quel chi 

piglia part a tia chasa nu cumbatta invana­

maing, anzi chatta la vita. Perquai, lascha'ns 

ir cun pazienza a nossa lavur e lascha'ns far 

ils pass incunter a nos pressem. Lascha'ns dar 

cun nossa vita üna perdüttanza viva e credibla. 

Nus at rovain per la pasch tanter da nus umans, 

in nossas famiglias ed in noss cumüns. Güda'ns 

a schoglier ils conflicts in möd radschunaivel, 

cun curaschi e buna vöglia. Lascha'ns trar nos­

sas decisiuns cul spiert da tia amur, e bricha 

cun ödi o rasegnaziun. Güda'ns cha nus possan 

ans intermetter güst per quels chi nu resain­

tan plü tia amur e chi nu vöglian plü savair 

nouvas da tai. 

Segner, nus tuots vivain da tia amur e da teis 

pardun. Id es nossa spranza cha tü ans rega­

last quai hoz e mincha di danouv. Amen. 

72) TSCHINQUAISMA 

Davo predgia 

Segner 

Nus eschan tia raspada, schi fa'ns cugnuo­

scher tia varda, ch'ella ans dvainta üna viva 

spranza, chi'ns curnpagna tras tuot nossa vita. 

Nus lessan crajer - rinforza in nus la fiduz­

cha in teis agüd. Nus lessan arnar - driva'ns 

noss cours, per cha nus acceptan l'ün a 

l'oter, sco cha tü ans acceptast. Nus lessan 

sperar - schi deliberescha'ns da nossas tem­

mas e da'ns nouv curaschi. 

Segner, nus rovain eir per noss conumans, per 

tuot quels chi douvran teis agüd e nossa so­

lidarita. Laschä'ns esser üna cumünanza chi, 

in möd vardaivel, da perdüttanza da teis nom. 

Amen. 

73) FEST A F E D E R A L A 

Avant predgia 

Ans approsmain a Dieu, 
sahi vain el a s'approsmar a nus. 
Ans ümiliain davant il Segner, 
schi vain el a'ns adozar. 

Segner, nos Dieu 

Nus lain hoz ponderar davant tai davart nos­

sas vias sün quaist muond, la via da nossa 

societa e da nos stadi, da noss cumüns e da 

nossas raspadas. Fa'ns incleger cha nus pudain 

be viver, scha nus fuormain üna cumünanza chi 

porta da comuniun plaschair e displaschair 

(tristezza), üna cumünanza, in la quala ün as 

resainta respunsabel per tschel. 

Tü ans hast regala bler. Per quai at laina in­

grazchar: Nus pudain viver in pasche liberta. 

Nus pudain far nossa lavur e giodair seis 

früts. - Ma quals sun noss merits, cha nus 

vessan merita quai? Nun ans ha surmana nos 

bainstar ad ün pensar fich mondan? Nun invli­

daina adüna darcheu cha tuot la richezza da 

nos muond ans es datta be da regale bricha 

sco nos agen possess? - Perquai vegnan a la 

cuorta blers da noss conumans. Nus fabrichain 

massa pacas punts in nos muond, ingio cha la 

chavorgia tanter pover e rich es usche cha­

fuolla. Nus fain massa pac pels debels e 

bsögnus. 

Nus savain cha tü spettast da nus cha nus 

portan inavant tia amur cun noss pleds e noss 

fats, cun nos pensar e nos cuntegn. Ma nus 

suvent invanamaing. Ma nun ans tegner inquinta 

quai. Driva'ns blerant noss ögls, cha nus ba­

dan, scha nus eschan sün via fallada e 

maina;ns inavo sülla buna via. E fa cha quist 

cult divin nu saja be üna veglia üsanza, ma 

ch'el ans güda ad incleger tia volunta. Amen. 

74) FESTA FEDERALA 

Avant predgia 

Bea quel pövel chi ha il Segner per seis Dieu, 
quel pövel ch'el ha tschernU per sia jerta! 

Bap in tschel 

Tü chi nun ans bandunast adonta da nossa infi­

delta, nus at rovain per teis Sonch Spiert, 

per forza e buna vöglia, per obedientscha e 

vardaivlezza. 

Perchüra nos pajais e guida nossas autoritats, 

per ch'ellas as sfadajan pella güstia e pel 

bain da tuots. Muossa la via als manaders dals 

pövels e da a nos muond la pasch! Redscha cun 

teis spiert a tuot quels umans chi han üna 

grand'influenza sün lur conumans - als 

scriptuors ed artists, schurnalists ed educa­

tuors, als respunsabels da la televisiun - per 

cha nossa vita saja fundada sülla varda. 

Piglia in tia chüra e güda als amalats, als 

abattüts, als dischoccupats, als praschuners, 

a tuot las victimas da l'ingüstia, a noss con­

cristians chi vegnan perseguitats e paniats 

per amur da lur cretta. Tü chi voust cha nus 

cristians piglian spraisa pels debels, pels 

dischavantagiats e squitschats, sdaisda in 

nus il spiert da solidarita e'l sen pella 

güstia sociala! 

Güda'ns a far nos dovair, a servir cun dalet 

a tai ed a nos prossern! Amen. 

75) FEST A D A L A R A C O L T A 

Avant predgia 

Quant bleras, Segner, sun tias ouvras, 
quai tuot hast tü fat cun granda sabgentscha, 
la terra es plaina da tias richezzas! 

Segner, nos Dieu 

Nus eschan quia per t'ingrazchar per tia amur 

e bunta. 

Mincha di ans dast tü quai chi fa dabsögn per 

viver. Tü vendschast noss pissers cun tia 

chüra. Per quai t'ingrazchain nus. 

Perchüra'ns da la tentaziun da far ün nosch 

adöver da teis duns. Güda'ns a nun invlidar 

cha tü ans dast il pan da minchadi e cha tü 

ans voust quatras eir dar la forza da tour 

part per la güstia. Sdaisda uossa tras teis 

pled pro minchün da nus il dret sen per la 

respunsabilta cha nus vain davant tai chi'ns 

regalast mincha bun dun. Amen. 

76) FESTA DA LA RACOLTA 

Avant predgia 

Orma mia loda il Segner 
e tuot in mai seis sonchischem nom! 
Orma mia loda il Segner~ 
e nun invlidar quant dal bain ch'el at ha fat! 

Segner, nos Dieu 

Fich bler es quai cha tü ans regalast adüna 

danövmaing. Tü ans dast spaisa per nos corp, 

tü ans dast spaisa per noss'orma. Nus pudain 

gnir pro tai culla fiduzia cha tü ans sajast 

dastrusch cun teis agüd, eir uossa cha nus 

vulain preschantar a tai quai chi'ns preoccu-

pescha in noss cours: l'ingrazchamaint cha 

nus at debitain, ma lura eir nossas dumandas 

e noss pissers. Segner, sün tai vulain nus 

tschantar nossa spranza. 

Güda'ns cha'ls pleds cha nus udin da la son-

cha Scrittüra e la cumünanza chi'ns vain 

sporta tras la Soncha Tschaina restan in nus 

e portan früt: früts da l'amur e da la pasch. 

Amen. 

77) FESTA DA LA RACOLTA 

Davo predgia 

Segner 

Nus t'ingrazchain cha tü voust esser nos bap. 

Tü mantegnast nossa vita, tü laschast cre­

scher quai cha nus dovrain per nossa vita. 

Tü dast sen a nossa vita, tras teis pled. 

Fa cha nus at dettan lod pel pan cha nus man­

giain e per teis pled cha nus udin. 

Amen. 

78) FESTA DA LA REFUORMAZIUN 

Avant predgia 

Nos agUd saja in nom da Gesu Crist, 
nos Sa Zvader, 
chi'd es her ed hoz i7, medem ed in etern. 

Segner, nos Dieu 
m--- ,,_ ---~-~- -~ ,,_ ----~-,- L--~ ~n 

tschantscha cun teis pövel. In Gesu Crist est 

tü gnü pro nus per ans salvar. Dal temp da la 

refuorma hast tü vivificha l'annunzchaziun da 

teis pled. Nus t'ingrazchain per tuot quai. 

Ma renovescha adüna inavant nossas raspadas 

cun teis spiert. 

Da'ns il curaschi d'inchaminar nouvas vias, 

scha quai es tia volunta. 

Segner, tü sast cha nossa cr,c:,t-t-r1 P!': s11v,c:,nt- be 

üna plantina povra e debla. Sdaisd'la a nouva 

vita tras teis pled e teis spiert. 

Nus t'ingrazchain per teis agüd, in nom da 

Gesu Crist. Amen. 

- 86 -



7 9) FESTA DA LA REFUORMAZ IUN 

Avant predgia 

Ingün nu po metter ün oter fundamaint 
eo queZ chi'd es miss~ e queZ es Gesu Crist! 

Segner, nos Dieu 

Nus stain quia davant tai. Tü sast quant fich 

cha nus avain dabsögn da teis agüd. Bler tan-

ter nus stuvess esser oter da quai chi'd es, 

in nossa vita, in nos muond. Ma nus eschan be 

umans debels ed imperfets. Be nossa arnur, be 

nossa cretta e spranza nu tendschan. Scha tü 

nun ans implast ils mans e nun ans dast teis 

agüd, nu pudain nus far nüglia. Perquai 

tschantain nus nossa spranza in tai. Tü hast 

dit cha tü fetschast dvantar tuot nouv. Schi 

da'ns teis pled chi'ns renova e chi regala 

forza e spranza pel di chi ha cumanza, a min­

chün da nus. Amen. 

80) FESTA DA LA REFUORMAZTUN 

Avant predgia 

Stain ferms iZZa Ziberta, 
pro la quala Cristus ans ha clamats 
e nun ans laschain darcheu metter 
suot il giuf da la sclavitUd! 

Segner, nos Dieu 

Güda'ns cha nus dodan: Tanter tuot las vuschs 

chi discuorran cun nus tia vusch; pro tuot ils 

pissers e las temmas chi occupan nos cour t:~is 

pled; pro tuot ils impissamaints e plans cha 

nus ans fain cun nossa incletta tia impromi­

schiun. 

Güda'ns, cha nus taidlan uschea, cha nossa 

vita as driva per tia bunta, cha noss ögls 

dettan bada a tia amur, cha noss mans fetschan 

quai cha tü voust avair. 

Sajast dastrusch a minchün chi as volva vers 

tai in seis bsögn e cun sias dumandas. Piglia 

davent da nossa vita quella sumbriva cha tuot 

saja invan, anzi, impla noss dis culla glüm 

chi'ns da la tschertezza cha tü est la forza 

ed il böt da nossa_ vita. A-rnen, 

81) PAN P E R F R A R S 

Segner 

Tü est rich per tuots. I nun es propcha brich 

tia cuolpa, scha umans pateschan fam sün quist 

muond, e quai brich be alchüns povers e dis­

furtünats, anzi blers milliuns. E quai scha­

bain cha la terra prodüa in surabundanza e 

schabain cha nus avessan mezs da transport per 

transportar e distribuir il necessari, ingio 

chi bsögn fa. Malgra tuot quai, pateschan 

tants umans naira fam. 

Tü'ls cugnuoschast ad els tuots per nom. Tü'ls 

vezzast a murir da tantas varts. Tü'ls vezzast 

eo ch'els schaschinan cun üna paja miserabla 

in blers lös dal muond. Tü cugnuoschast als 

uffants mal nudrits, chi mai nun han savü co 

cha quai es: a pudair esser saduol. Tü cu­

gnuoschast a quels homens chi nu pon impedir 

cha lur duonnas schiran via. Tü cugnuoschast 

ils vegls in lur abandun. 

Tü cugnuoschast eir la cuolpa da quels chi, 

impe da tour a cour quists mals, as profitan 

be dals povers chi nu san as dostar. Sdaisda 

la conscienza als pövels chi stan bain. 

Sdaisda ils saduols our da la chastörda 

da lur cours. Muossa a nus tuots vias pro ün 

vair agüd. E muossa'ns eir a tegner adaquint 

ed ir intuorn precautamaing cun tuot quai chi 

vain our da teis mans: cul pan da minchadi, 

cun tuot quai cha la natüra spordscha, eir 

cun nos temp e cun nossas forzas. 

Muossa'ns a dar ed a regalar abundantamaing, 

sco cha l'amur quai cumanda. Perche pro'l gü-

dizi ans dumandarast davo noss frarso Tü 

svess est preschaint aint ils bsögnus, aint 

ils famantats, aint ils praschuners e perse­

guitats. Tuot quai chi vain fat ad els quin­

tast tü sco fat a tai e tuot quai chi nu tils 

vain fat sco manchanta vi da tai. 

Fa cha nus ans cuntaintan cun damain, per cha 

nus possan güdar daplü. Da'ns di per di quai 

cha nus bsögnain, perche nus avain usche 

dabsügn da tai per tuot nossa vita. Segner, 

hajast cumpaschiun da nus tuots! Amen. 

82) DU ME N GI A D A L S M O R T S 

Davo predgia 

Segner, nossa spranza e nos cuffort 

In quista ultima dumengia avant l'advent ans 

algordain nus in möd special a noss trapas­

sats - mo eir a nos agen murir. 

Perquai at rovain nus da'ns vulair drivir noss 

cours per teis vigurus cuffort. 

Da'ns üna ferma spranza chi'ns muossa a guar­

dar sün nos Salvader chi ha supera la mort. 

Hoz at rovain nus impustüt per quels tanter 

nus chi portan cordöli. Sustegna'ls dimena e 

da'ls la forza da verer inavant e dad ir ina­

vant. Da'ls eir concrettaivels chi tils gü­

dan cun buna incletta e cun als esser da­

strusch. Tü nomnast beats quels chi han cor­

döli, causa cha els gnaran cuffortats. 

Quai tuot at rovain nus in nom da Gesu Crist, 

nos Salvader vivaint. Amen. 

8 3) DUMENGTA DALS MORTS 

Avant predgia 

Nun at tmair, diach il Segner, 
eu sun quel chi at spendra. 
Eu at clam per nom, tü est meis. 

Segner, nos Dieu 

Nus vain da spettar la mort; ma pro tai es la 

vita. Nus vain dad ir, rna tü vainst a gnir. 

Nossa vita es passagera, ma tü ans hast irn­

promiss ün'otra chi ha stablezza. Tü volvast 

nossa sort e gnarast a'ns retschaiver pro tai, 

in teis reginam. 

Fa, Segner, cha nus nu perdan our d'ögl quist 

böt. Tü sast quant svelt cha nus gnin stan­

guels o'ns laschain dafatta scuraschar. Nus 

at rovain per ün cour sabi chi'd inclegia cha 

in e pro tai es il sen da nossa vita. Nus at 

rovain per la quaidezza e pasch da nos cour e 

cha tü ans delibereschast da temmas e pissers. 

Nus at rovain per ün cour schlass chi's fida 

in tai e cha tü ans dettast mincha di da nouv 

quai cha nus dovrain. Amen. 

- 92 -



84) DUMENGIA DALS MORTS 

Avant predgia 

Nos Salvader Gesu Crist ha desdrüt la mort 
e mana a glüm la vita e l'immortalita. 

Nos Segner e Salvader 

Sco umans pelegrins, sco umans mortals, gnin 

nus davant tai, la funtana da la vita. Nus 

t'ingrazchain per la spranza cha tü ans dast, 

üna viva spranza in fatscha a la mort, tras 

la resüstanza da Gesu Crist. Lascha 1 ns guar­

dar sün el chi ha vint la mort, per cha nus 

possan verer la glüm da la nouva vita fingia 

in quist muond da la mort. 

Nus at rovain hoz impustüt per tuot quels chi 

han cordöli. Da'ls tü quel cuffort cha be tü 

poust dar. Ed uossa at rovain nus in nom da 

nos Salvader: Bap nos ... Amen. 

85) DUMENGIA DALS MORTS 

Davo predgia 

Segner 

Nossa vita es circundada da la mort, ella cun 

sias dumondas e sias teffi.lüas. Nos passa ans ti­

ra adimmaint quels greivs cumgiats cha nus 

vain stuvü tour. Ma eir nos avegnir es plain 

d'intschertezza e da malsgürezza invers quai 

chi ha da gnir. Nus, be sulets, pudessan per-

der il 

Segner, perquai at rovaina: nu'ns laschar 

sulets sülla via cha nus vain dad ir. Güda'ns 

a tour tuot gio da teis mans, nossa vita e 

nossa mort, in plaina fidanza in tai. Güda'ns 

a cumbatter cunter quella mort chi nu mangless 

esser, cunter quella mort chi vain dad ödi e 

fanatissem, dad indifferenza e mancanza d'amur. 

Segner, nus at rovain eir per quels chi han da 

portar greiv in lur vita, pels attristats e 

depress, pels amalats e muribunds. Tils sajast 

tü dastrusch cun teis cuffort. Fa ch'els, sco 

nus tuots, chattan in tai adüna darcheu la 

fcrza da crajcr, da sperar, dad amar. Amen. 

86) EI V NA D ' U R A Z I U N 

Avant predgia 

Teis reginam vegna nanpro! 

Nus urain perquai üna uraziun chi'd es statta 

previssa per quist'eivna d'uraziun. Ella de­

riva dal refuormatur Martin Luther. 

Segner 

Güda'ns cha nossa spranza in teis reginam as 

cumprova in nos far, in nos discuorrer ed in 

nos servir. - Da cha quista spranza, quista 

algrezcha ans güda a süjantar larmas, a bal­

char dolur, a portar faschs e ad ir incunter 

a la mort sainza temma. 

Nus at rovain cha tuot l'umanita, schi, tuot 

la creaziun possa avair part da quista spranza 

ed algrezcha. 

Nos Salvader Gesu Crist, tü ans hast muossa a 

rovar cul "Bap nos": "teis reginam vegna". -

Güda'ns cha nus rovan per quist teis reginam 

cun tuotta brama e devoziun, culla ferma cret­

ta cha nus rivan ün di in teis reginam e pos­

san lura verer quai cha nus uossa udin in teis 

pled. Amen. 

87) UR A Z I UN P E R L I u N I T A 

Bap in tschel 

Guarda benignamaing sün tuot quels chi sun 

santifichats tras quel ün battaisem ed appar­

tegnan a Cristus. Tras el hast tü spons oura 

il Spiert Sonch sur da tuot ils pövels. Quel 

avda aint il cour dals crett~ivels, el pene­

tra, e maina l'intera baselgia e s-chaffescha 

l'unita in Cristus. 

Perquai at rovaina: sponda oura la grazia da 

teis Spiert da vita sur tia baselgia, per cha 

nus vivan, degns da nossa clomada, e cha 

usche nossa perdüttanza da tia varda dvainta 

credibla davant la glieud. 

Fa cha tia raspada saja richa dals duns dal 

Spiert ~on~h - Mnr,c:c:;:, Hi ad ella la via a 

l'unita cumplaina. Quai at dumandaina in nom 

da teis Figl Gesu Crist, nos Segner. Amen. 

88} BAT TA I SEM 

Chara raspada, chars genituors 

e charas perdüttas 

Hoz vaina l'algrezcha da pudair battiar ün 

uffant, sco cha nos Salvader Gesu Crist ha 

ordina da far a sia raspada in dschand: Tuot 

pudair m'ais dat in tschel e sün terra. It 

dimena ed amuossai tuot ils pövels, ils 

battiand in nom dal Bap, dal Figl e dal Spiert 

Sonch, als muossand ad observar tuot quai 

ch'eu s'ha cumonda. 

Cul segn visibel dal battaisem pigliain nus 

uossa sü tanter nus a quist uffant sco ün dun 

da nos Segner; sco ün dun chi'ns allegra, ma 

eir sco ün dovair chi'ns impegna. 

Nus ingrazchain a Dieu per seis dune nus al 

rovain da'ns güdar pro nos dovair, perche nus 

crajain cha Dieu haja muossa sia amur invers 

tuot ils umans tras la vita, la mort e la re­

süstanza da Gesu Cri9t. 

Eir quist pitschen uffant cha nus battiain 

hoz dess gnir a savair cha Dieu til ama. Ma 

quai po'l be gnir a savair, scha quai til 

vain cumprova tras quels chi vivan cun el: 

tras vus, seis genituors, tras sias perdüttas, 

tras la raspada. Vossa amur til muossara 

l'amur da Dieu. Sch'el ha fidanza in vus, lura 

al muossarä quai eir ad avair fidanza in Dieu. 

Quista amur, a la quala Dieu ans cloma, es il 

fundamaint indispensabel per l'educaziun 

cristiana. 

~,._ ___ ----= .J...,..,..,__.---,.a=._ - -1.------- ---...:J:!.1....J---
\..,llCI..L;:, 'j <:::H.L l.. UV.L;:, ,:: LdlCI..L Q;:, f:-'C.LUU l,. l.QO 

Scha vus preschantaivat hoz vos uffanz al bat­

taisem, lura daivat cun vos "schiu testimo­

nianza da vossa cretta cha Dieu ama vos uffant 

e dschaivat in preschentscha da la raspada cha 

vus vögliat muossar a vos uffant quist'amur 

divina tras vossa amur. 

Chars genituors e charas perdüttas 

Crajaivat cha vos uffant saja amä da Dieu e 

cha ingüna chosa nu til possa separar da quista 

amur? Ed eschat vus pronts da surtour l'in­

cumbenza dad esser per quist uffant testimonis 

da l'a~ur da nos Segner, tenor vos melder sa­

vair e pudair? Scha quai es uschea, dit uossa 

tuots insembel: "schi". 

Nus battiain quist uffant in nom dal Bap, 

perche Dieu til ama. Nus til battiain in nom 

dal Figl, perche da quista granda amur avain 

nus cugnuschentscha tras il Figl. E nus til 

battiain in nom dal Spiert Sonch, perche cha 

nus avain la spranza cha'l Spiert da nos Se­

gner maina eir a quist uffant pro la cretta 

e fidanza in el. 

"Eu at battai in nom da Dieu, il Bap, da 

Cristus il Figl e dal Spiert Sonch." 

Pleds biblics 

"Guardai ehe charita cha'l Bap ans ha demuos­

sa cha nus dessan avair nom uffants da Dieu." 

(1. Joan.: 3, 1) 

"Nun at tmair, disch il Segner, eu sun quel 

chi at spendra. Eu at clom per nom, tü est 

meis." (Es. 43,1) 

"Dieu ha tant ama il muond, ch'el ha dat seis 

sulgenui Figl, per cha scodün chi craja in el 

nu giaja a perder, ma haja la vita eterna." 

(Joan. 3,16) 

8 9) BATTATS-EM 

Uraziun 

Char Segner e Bap celestial 

Tü ans hast dat quist uffant. Nus t'ingraz­

chain da cour per quist grand regal. 

Tü ans impuonast il dovair da til amar e dad 

avair chüra d 1 el. 

Pels genituors rovain nus: güda'ls pro l'edu­

caziun, da'ls pazienza ed amur. 

Per las perdüttas rovain nus: muoss'las eo 

ch 1 ellas pon sustgnair als genituors. 

Per nus tuots, per la raspada rovain nus: per­

chüra'ns cha nus nu dvaintan cuolpants da 

sviar noss uffants da la cretta in tai. Fa'ns 

esser blerant teis testimonis chi'ls rnuossan 

as laschar sün tai. 

In special möd at rovain nus uossa per quist 

11-f-F.::1n+ rth;=. nus battiain: D.3. eh' el inscuntra 

blera amur e fidanza e ch'el possa tras quai 

dvantar ün uman chi chatta la via e la fi-

danza in tai! Amen. 

90) BATTAISEM 

Uraziun 

Nus t 1 ingrazchain, o Segner per quaista crea­

türa creada da tai, per quist uffant chi pu­

dara crescher sü tanter nus. 

Tü til hast dat ögls ed uraglias per verer il 

rnuond sgiaglia in tantas culuors e per udir 

las vuschs e melodias. Renda'l alerts tuot 

seis sens. Benedescha la bocca da quist uf­

fant, ch'el irnprenda a rier ed a chantar ed 

a tschantschar la lingua da sia rnarnrna, per 

ch'els vivan in üna buna curnünanza. Da a 

quist uffant fidels arnis e til rnantegna dü­

rant tuot sia vita tia pasch! Amen. 

Irnprornischiun 

Chars genituors e charas perdüttas 

Scha vus irnpromettais da vulair far tuot vos 

pussibel, per cha vos uffant possa avair fidu­

zia aint il rnuond, in seis conumans ed in 

Dieu, scha vus vulais til rnuossar l'arnur cha 

Gesu ans ha rnuossa, scha vus eschat parderts 

da til regalar vossa arnur, eir cur ch'el as 

fa difficultats, schi dit: schi! 

Battaisem 

Eu at battai in nom da Dieu, chi ans ha in­

chargia la respunsabilta per quist muond -

eu at battai in nom dal Figl chi'd es gnü 

svess uman sco nus - ed eu at battai in nom 

dal Spiert Sonch chi voul cha tuot ils 

battiats dvaintan frars e sours. 

Uraziun finala 

Nos Dieu e Bap 

Uossa davo avair battia a quist uffant, ans 

volvain nus in uraziun vers tai. Tü sast ehe 

chi commova ils genituors, il dalet da bap e 

mam.ma; ma eir l'insgürezza da lur cours. 

Nus ans fain pissers per l'avegnir dals uf­

fants, nus savain quant debla chi'd es lur 

giuvna vi~~, q,,~n~ fprihl~ tras il mal, quant 

violabla tras oters umans, quant exposta ad 

üna sort, da la quala els nu pon dispuoner. 

Char Segner: Nossa algrezcha e nossa temma -

quai tuot sta uossa davant tai. Güda'ns tü 

chi'ns reuschescha da svagliar cretta e fi­

duzia in quist uffant. Amen. 

91) CO N F I R MAZ I UN 

Avant predgia 

In ingün oter nun es il salüd; 
e nun es neir dat ün oter nom 
suot il tschel als crastians~ 
tras il qual nus pudessan dvantar 
salvs eo Gesu Crist. 

Segner, nos Bap in Gesu Crist 

Nus t'ingrazchain per quist cult divin, pro'l 

qual nus pudain artschaiver a noss confirmands 

aint illa raspada dals commembers creschüts. 

Nus t'ingrazchain cha tü ans hast impromiss 

da vulair esser cun nus per tuot nossa vita, 

tü chi hast usche granda amur e bunta invers 

minchün da nus! 

Segner, da a nus tuots, als giuvens confirmands 

sco a nus oters da tuottas etats uraglias aver­

tas e cours disposts per udir teis pled e teis 

clom. 

Segner, nus tuots: genituors, perdüttas da 

battaisem e muossaders, nus t'ingrazchain cha 

tü ans hast güda pro l'educaziun da quista 

giuvna generaziun. Nus t'ingrazchain per tuot 

quai chi ha pudü gratiar e madürar cun teis 

agüd. Ma nus stuvain eir rovar per pardun per 

tuot quai cha nus vain manchantä in cretta e 

fidanza in tai pro lur educaziun. 

Güda a noss confirmands ch!els possan chattar 

la via tras la vita e ch'els dvaintan umans 

libers, ma cun sen da respunsabilta. Maina'ls 

cun teis spiert ad üna viva cretta in nos Sal­

vader Gesu Crist - ad üna cretta chi porta 

früts in la vita da minchadi. 

Güda a nus tuots - chi cha nus sajan ed ingio 

cha nus stettan - sün quella via chi maina al 

bun port, pro tai, nos Bap in tschel. Amen. 

Admissiun 

Il Segner as glida cha vus r~stat fidels a vos­

sa impromischiun. El vöglia dar cha vossa per­

düttanza da quist'ura dvainta la perdüttanza 

da vossa vita. El as vöglia redscher e's 

tgnair in sia passiva infin a la fin! -

Usche as salüd eu sco conunembers majorens da 

nossa baselgia e s'invid da celebrar d 1 uossa 

invia insembel culla raspada la Soncha Tschai­

na. Possa il Segner augmantar tras vus sia 

raspada cun ün nouv numer da fidels e recugnu­

schaints c6nfessaders. 

Retschevai uossa amo minchün sco simbol da 

vossa clamada ün vers da la Soncha Scrittüra 

e la benedicziun! 

Davo predgia 

Segner 

Güda tü tant a noss confirmands, eo a nus 

tuots a tschantar nossa fidanza in tai e da a 

minchün da nus quella forza, da la quala el 

ha dabsögn da di in di per pudair ir inavant 

cun spranza e curaschi. 

Nus t'ingrazchain per tia amur, nus t'ingraz­

chain cha tü est dvanta nos frar e nos Salva­

der in Gesu Crist. 

Segner, divra tü svess nouvas portas per ch'eir 

la giuventüna possa e sapcha retschaiver la 

buna nouva da Gesu Crist e viver seguond quel­

la in lur vita. 

Anus plü vegls güda a nu star be salda e da 

nun ans cuntantar cun üna cretta be a mezzas. 

Segner, muossa a nus tuots tia vöglia e teis 

plans per nossa vita e renda'ns pronts ans 

laschar guidar da teis spiert. Güda'ns a dar 

bada a noss conumans ed a viver in buna cumü­

nanza cun els. Sdaisda in nus il spiert da 

l'incletta e da la pasch, da rnöd cha nus -

giuvens e vegls - possan esser perdlittas da 

tia amur in nos rnuond. 

In nom da nos Salvader at rovain nus in 

comuniun cun tuot ils cristians: Bap, nos 

Amen. 

92) COP U LA Z I UN 

Avant predgia 

Grazcha saja cun nus e pasch da Dieu, 
nos Bap, e dal Segner Gesu Crist. Amen. 

Grazius Bap in tsch§l 

Da tai deriva mincha bun dun. Tü hast benedi 

il matrimoni - tü til hast circunda cun onur. 

Dmura pro quists, teis uffants, chi sun cum­

parüts davant tia fatscha per s'unir in lai. 

Conceda'ls sanda, pasche tuot bön! Fa ch'els 

possan percuorrer tuot ils dis da lur vita in 

üna comuniun amuraivla. Inrichischa lur anim 

tras tia benigna grazcha, da möd ch'els sajan 

in cas da t'obedir e da't servir tuot ils dis 

da lur vita, seguitand la via muossada ad els 

da lur Segner Gesu. 

E, cur cha üna vouta il sulai tramuntara sur 

lur plaschairs e sur lur displaschairs, fa'ls 

entrar in possess da quella richa ierta cha 

tü tegnast in salv per quels chi t'aman e chi 

at restan fidels fin a la fin! Amen. 

Amuossamaint 

Meis char nouv per! 

Vus eschat gnüts quia in baselgia per confer­

mar vossa lia davant la fatscha da Dieu e per 

rovar ch'el benedescha vossa uniun. La lai 

sto esser portada da l'amur. Vus savais, cha 

vus fais cun quai ün pass decisiv per tuot 

vossa vita. 

Vossa amur s'oblaja da tgnair insembel in buns 

e mals dis, da promover tanter per il bön, da 

tour resguard ün per l'otcr e da's pardunar 

voss fals. 

Pazienza e paschaivlezza dessan regnar in voss 

cours. Servi ün a tschel, minchün culs duns 

chi til sun dats. Sajat units in plaschair ed 

in displaschair, per cha vossa amur nu giaja 

almain. 

Aröv 

Clamai uossa in agüd a Dieu, in rovand: Sonch 

ed amuraivel Bap in tschel: Perscrutescha tü 

noss cours ed examinescha eo cha nus maniain. 

Tü odast nossa impromischiun. Nus la dain in 

deblezza umana, metta tü sün quella teis amen 

divin. T'algorda da nus seguond ta bunta e da 

cha nossa lia saja fatta in teis nom. Schi 

ve cun teis agüd, o Segner, e da a nus buna 

reuschida! Amen. 

Copulaziun 

Ed uossa, chars conjugals, ponderai bain cha 

la lai es ün uorden dal tuotpussant Dieu! 

Scha vus dimena eschat pronts da s 1 imprornetter 

davant sia fatscha cha vus vögliat s'amar fi­

delrnaing ed onestamaing e mantgnair vossa im­

promischiun da fidelta per tuot vossa vita -

scha quai es vos ferm propöst, schi confirmai 

quetant davant Dieu cun vos: Schi! 

(ev. ed as spordschai vos man dret sco segn 

da vossa impromischiun.) 

Benedicziun 

Dieu, nos Segner 

benedescha vossa lai! El detta pro vos "schi" 

seis "amen". El collia voss cours in amur e 

fidelta e detta a vus sia pasch! Amen. 

Uraziun finala 

Seaner 

Nus t'ingrazchain. Nus t'ingrazchain per 

quists duos giuvens umans chi s'han chattats. 

Nus at rovain uossa: Lascha'ls cumanzar lur 

lai cun fidanza in tai. Güda'ls cha lur lai 

dvainta propcha üna vita cumünaivla, ma tils 

driva eir ils ögls pels plaschair~ e pissers 

da lur conumans, per cha lur lai saja ün segn 

per daplü ingaschamaint, per daplü incletta, 

per daplü amur. Regala'ls eir quel pan da 

minchadi d'üna lai chi'd es: plaschair ün da 

tschel, fiduzcha, prontezza da pardunar, 

pasch. Perchüra lur cordialita e fa'ls s'in­

accordscher, quant fich ch'els as bsögnan 

tanter per e ch'els as pon fidar ün in tschel. 

Segner, renda'ls furtünats, da'ls quella fur­

tüna chi vala davant tai. Amen. 

93) NO Z Z AS E C U M E N I C A S 

Formular A 

Ingress 

Salüd (per exaimpel) 

Chars sponsals 

Vus eschat gnüts in la chasa dal Segner per 

confermar Vossa lai davant Dieu e davant la 

raspada, e per rovar per la benedicziun da 

Dieu. In seis norn eschat Vus battiats ed 

eschat usche clarnats a la lia cun Dieu, nos 

Bap, ed a la curnünanza cun Cristus. Vus 

eschat pronts da tscherchar in prürna lingia 

quai chi unescha ils cristians da tuottas 

confessiuns e na quai chi'ns separa arno. 

Sco cristians eschat Vus clarnats a viver Vos­

sa lai in arnur e fidelta seguond il spiert da 

la cretta cristiana. Perquai avais Vus giavü­

scha per il curnanzarnaint da Vossa vita curnü­

naivla üna copulaziun ecurnenica, chi dernuos­

sa - sco chi'd es la volunta da Dieu - la 

prontezza per l'unita tanter ils cristians. 

Schi coopereschan rapreschantants da duos 

baselgias cristianas dess quai esser ün segn 

cha amenduos baselgias acceptan e benedeschan 

Vossa lai cun la spranza cha Vossa vita cu­

münaivla in famiglia dvainta tras la forza 

dal Segner üna peidra da chantun per quista 

unita da la baselgia. Cun quista prontezza e 

fiduzia giain nus pro'l Segner e'l lodain. 

Chanzun 

Uraziun 

Dieu, Bap in tschel 

Tü est grazius cun tuot quels chi't tscherchan 

d'ün cour sincer. Nus at rovain: teis Spiert 

saja cun nus pro tuot nos agir; tia grazcha 

maina a la perfecziun guai cha nus cwnanzain 

in teis nom. Fa cha guista lai nu saja be 

ün 1 ouvra d!umans, dimperse ün segn ed üna 

testimonianza da ti'amur e fidelta, hoz e 

dürant tuot ils dis da la ....... ..: ..L. --
V .J.. L..Q • 

Tras Cristus, nos Segner, Amen. 

Lectüra 

Predgia (ev. cun text) 

Musica, chanzun 

Copula:ziun 

Chars sponsals/conjugals/giuvens rnaridats 

Scha Vus eschat decis, da rnetter Vossa vita 

cumünaivla suot la ledscha ed impromischiun 

dal Segner, 

scha Vus eschat pronts, da's predschar l'ün 

l'oter in Vossa cretta e d'esser averts ün per 

tschel, 

scha Vus eschat pronts d'educar Voss uffants 

in respunsabilta cristiana, 

schi As dat il man per demuossar davant Dieu 

e davant la raspada Vossa prontezza per üna 

vaira lai cristiana. 

Conjugal disch: 

"Eu decler davant Dieu e davant la raspada, 

d'acceptar a Tai, N.N., sco meis hom (sco mia 

duonna). Eu impromet da tegner soncha quista 

lia cun Tai in dis da plaschair e da pissers 

fin cha la mort ans separa. 11 

o (tenor formular B): 

"Eu pigl a Tai, N.N., sco meis hom (sco mia 

duonna) e t'impromet fidelta in buns e noschs 

dis, in sanda e malatia. Eu at vögl amar e 

predschar dürant tuot ils ans chi ans gnaran 

dats. 

o: 

"N.N. eu At accept (o: eu at pigl) in fatscha 

da Dieu sco meis hom (sco mia duonna) ." 

In cas chi vain giavüscha, dumanda il spiritual: 

"N.N., voust tü acceptar davant Dieu e davant 

la raspada a N.N. sco Tia duonna (sco teis hom) 

e voust tü tgnair soncha quista lia cun ella 

(el) in dis da plaschair e da pissers fin cha 

la mort As separa? 

Consegna dals anels 

As surdat uossa ils anels da spus sco segn 

d'amur e fidelta. 

Sponsals (mettan aint l'ane): 

Piglia quist ane e til porta sco segn da mia 

amur e fidelta. 

Conferma e benedicziun: 

As dat il man. 

In nom da la baselgia arcugnuoschain nus 

quista Vossa lia cha Vus avais fat. Il Segner 

conferma Vossa decisiun. La grazcha da nos 

Segner Gesu Crist saja cun Vus. 

